
Klang diisytihar
bandar raya diraja

Duli Yang Maha Mulia Sultan Selangor Sultan Sharafuddin Idris Shah Alhaj berkenan meneliti 
Cokmar Majlis Bandaraya Diraja Klang sambil diperhatikan Dato' Menteri Besar Dato' Seri Amirudin 
Shari (kanan) dan Datuk Bandar Datin Paduka Noraini Roslan (kiri) dalam majlis perisytiharan pada 5 
Februari 2024. Foto Pejabat Setiausaha Kerajaan Negeri BERITA MUKA 2

akhbar digital minggu lepas

KLANG - Duli Yang Maha Mulia (DYMM) 
Sultan Selangor Sultan Sharafuddin Id-
ris Shah Alhaj berkenan menyempur-
nakan istiadat pengisytiharan Majlis 
Bandaraya Diraja Klang (MBDK).

Baginda juga berkenan melafazkan 
pengisytiharan tersebut selain meng-
umumkan pelantikan Datin Paduka 
Noraini Roslan sebagai datuk bandar 
berkuat kuasa 23 November tahun lalu.

“Beta dengan ini mengisytiharkan 
dan menetapkan bahawa Majlis Per-
bandaran Klang bermula pada 23 No-
vember 2023 akan menjadi Bandar 
Raya Diraja buat selama-lamanya dan 
hendaklah disebut sebagai Majlis Ban-
daraya Diraja Klang,” titah Baginda pada 
5 Februari.

Sultan Sharafuddin turut berkenan 
mengalungkan Noraini kalungan ras-

mi dan mengurniakan watikah pengi-
sytiharan MBDK sambil disaksikan 
Dato’ Menteri Besar Dato’ Seri Amiru-
din Shari.

Pada Julai tahun lalu, kerajaan perse-
kutuan mengumumkan Majlis Perban-
daran Klang dinaik taraf kepada bandar 
raya, sekali gus pihak berkuasa tempa-
tan ke-20 memperoleh status berke-
naan.

Klang diisytihar bandar raya diraja

Oleh NORRASYIDAH ARSHAD

KLANG - Duli Yang Maha Mulia (DYMM) 
Sultan Selangor menitahkan Klang yang 
dinaik taraf sebagai bandar raya memiliki 
imej bersih dan ada daya tarikan warisan 
bersejarah.

Justeru, Sultan Sharafuddin Idris Shah 
Alhaj bertitah perkara yang perlu diberi 
perhatian ialah kebersihan kawasan pe-
rumahan, sungai dan tebing serta prasa-
rana yang baik.

Baginda juga menekankan tumpuan 
terhadap penyusunan semula sektor 
perumahan dan kawasan perniagaan se-
lain mengatasi masalah populasi burung 
gagak dan pengawalannya.

“Bandar raya Klang dekat di hati Beta, 
bukan kerana menempatkan Istana Alam 
Shah namun Klang menyimpan pelbagai 
sejarah kesultanan Selangor dan juga 
penubuhan negeri.

“Beta menyaksikan pembangunan 
bandar Klang melalui pelbagai fasa dari 
segi perubahan fizikal, sosial dan de-
mogra� k mahupun populasi penduduk 
yang semakin meningkat setiap tahun.

“Beta bersyukur Klang melalui pelbagai 
fasa kejayaan dan cabaran sejak zaman 
penjajahan sehingga hari ini yang mem-
bolehkan rakyat menikmati pembangu-
nan dan kemajuan pesat,” titah Baginda.

Baginda juga mahu pihak bertang-
gungjawab terus mempromosi tempat 
menarik dan bersejarah bagi menggiat-

kan industri pelancongan Klang, sekali 
gus menjana ekonomi dan pendapatan 
penduduk.

Terdahulu, Sultan Selangor berke-
nan menyempurnakan istiadat pengi-
sytiharan Majlis Bandaraya Diraja Klang 
(MBDK) di sini pada 5 Februari.

Pada Julai tahun lalu, kerajaan 
persekutuan mengumumkan Majlis 
Perbandaran Klang dinaik taraf kepada 
bandar raya, sekali gus pihak berkua-
sa tempatan ke-20 memperoleh status 
berkenaan.

Berikutan itu, kerajaan persekutuan 
dan Kerajaan Negeri menyalur peruntu-
kan RM34.6 juta untuk menambah baik 
kemudahan awam antaranya pasar, 
tandas awam dan laluan pejalan kaki.

Susun semula sektor perumahan

Kekal imej bersih, 
pelihara sejarah

KLANG - Duli Yang Maha Mulia (DYMM) 
Sultan Selangor menyarankan ahli Ma-
jlis Bandaraya Diraja Klang (MBDK) di-
anggotai golongan profesional, bukan 
hanya ahli politik semata-mata.

Sultan Sharafuddin Idris Shah Alhaj 
bertitah sekurang-kurangnya 50 pera-
tus ahli majlis diisi kelompok profesional 
pelbagai bidang bagi memastikan pem-

bangunan mampan dapat dilaksana.
Baginda bertitah ahli majlis juga per-

lu menggambarkan komposisi kaum di 
Klang supaya semua golongan berkenaan 
diwakili dalam bilangan berpadanan.

“Beta mengingatkan datuk bandar, 
ahli majlis serta kakitangan MBDK agar 
sentiasa memberi perkhidmatan penuh 
dedikasi dan berintegriti,” titah Baginda 

pada 5 Februari.
Sultan Sharafuddin turut menitah-

kan datuk bandar dan ahli majlis supaya 
sering turun padang mendekatkan diri 
dan meninjau masalah rakyat seterusn-
ya memberi perkhidmatan terbaik.

“Amal pendekatan berbincang dan 
bertindak segera tanpa perlu menung-
gu aduan,” titah Baginda.

Saran profesional jadi ahli majlis

KLANG - Klang terus berkembang 
menjadi pusat ekonomi utama negara 
berikutan pelbagai prasarana tersedia 
di situ sekali gus menjadikan Selangor 
pintu masuk ke Asia Tenggara.

Dato’ Menteri Besar Dato’ Seri Amiru-
din Shari berkata daerah itu berupaya 
menarik pelabur ke negara ini beriku-
tan adanya Pelabuhan Klang yang ke-
12 tersibuk dunia dan kedua di Asia.

Beliau menambah Klang juga me-
mainkan peranan sebagai pusat pen-
tadbiran, industri dan pelancongan 
yang mencermin kekayaan lokaliti di 
samping masyarakat berbilang budaya.

“Klang bakal miliki jaringan pen-
gangkutan awam menghubungkannya 
dengan Kuala Lumpur serta kawasan 
pantai barat Selangor hingga Taiping 
(Perak) menerusi pembinaan Lebuhra-
ya Persisiran Pantai Barat.

“Apabila bertemu pelabur tempa-
tan dan luar negara, patik sering kali 
menyebut Selangor adalah pintu ger-
bang Asia dan pelabuhannya adalah 
pintu masuk ekonomi Malaysia,” katan-
ya pada 5 Februai.

Menyampaikan sembah ucapan kepa-
da Duli Yang Maha Mulia (DYMM) Sultan 
Selangor sempena perisytiharan Majlis 

Bandaraya Diraja Klang (MBDK), Amiru-
din berkata Klang juga bakal memiliki 
kemudahan kesihatan baharu di Kapar.

“Hospital baharu itu merupakan ilham 
DYMM Sultan Sharafuddin Idris Shah Al-
haj bagi mengatasi kesesakan di Hospital 
Tengku Ampuan Rahimah yang dibina di 
kawasan seluas 50 ekar di Meru.

“Dilengkapi fasiliti moden serta 
canggih, hospital memuatkan 300 katil 
mampu menyelesaikan isu pesakit 
menunggu lama bagi mendapatkan 
rawatan. Hospital dalam proses pem-
binaan dan dijangka siap akhir tahun 
depan,” katanya.

Pintu masuk ekonomi, tarik pelabur

KLANG - Duli Yang Maha Mulia (DYMM) 
Sultan Selangor mahu Klang menyediakan 
perkhidmatan terbaik demi memastikan 
warganya hidup harmoni dan persekitaran 
selamat dihuni.

Sultan Sharafuddin Idris Shah Alhaj ber-
titah pelbagai usaha perlu dipertingkat 
untuk mencapai hasrat tersebut terma-
suk pelaksanaan segera langkah jangka 
pendek, sederhana dan panjang.

“Beta mahu pengiktirafan status bandar 
raya ini menjadi dorongan kepada pihak 
berkuasa menyediakan perkhidmatan le-
bih e� sien, kemudahan prasarana dan utiliti 
awam lebih baik serta perbandaran cekap, 
berkualiti dan bertaraf antarabangsa demi 
kesejahteraan rakyat di Klang,” titah Baginda.

Sedia pelan atasi 
masalah banjir

KLANG - Duli Yang Maha Mulia (DYMM) Sul-
tan Selangor Sultan Sharafuddin Idris Shah 
Alhaj bertitah agar perpaduan yang terjalin 
antara penduduk berbilang kaum di Klang 
terus dipererat.

Baginda turut bertitah semua kaum saling 
menghormati antara satu sama lain dan ti-
dak membesarkan perkara yang menyentuh 
sensitiviti agama serta kaum hingga meng-
gugat keharmonian.

“Gunakan aplikasi teknologi moden yang 
ada untuk membantu mengeratkan lagi per-
paduan masyarakat dan bukannya menye-
barkan � tnah serta kebencian yang boleh 
menyebabkan perpecahan masyarakat,” titah 
Baginda pada 5 Februari.

Sultan Sharafuddin juga berharap agar 
warga Klang berbangga dengan status ba-
haru bandar diraja dan sentiasa bekerjasama 
menjaga kebersihan khususnya sekitar pesi-
sir Sungai Klang.

“Perlu menjaga harta benda awam dan 
mengikut peraturan ditetapkan bagi menja-
ga status bandar raya Diraja selaras dengan 
slogan ‘Klang Sihat dan Sejahtera’.

“Penguatkuasa Majlis Bandaraya Diraja 
Klang (MBDK) perlu tegas dan melaksanakan 
tugas dengan berdisiplin dan berhemah.”

Terus pererat 
perpaduan rakyat

MERAFAK SEMBAH UCAPAN SETINGGI-TINGGI TAHNIAH KEPADA

31 JANUARI 2024 (19 REJAB 1445H)

KEBAWAH DULI YANG MAHA MULIA

SERI PADUKA BAGINDA YANG DI-PERTUAN AGONG,

SULTAN IBRAHIM IBNI ALMARHUM SULTAN ISKANDAR

KEBAWAH DULI YANG MAHA MULIA

SERI PADUKA BAGINDA RAJA PERMAISURI AGONG,

RAJA ZARITH SOFIAH BINTI ALMARHUM SULTAN IDRIS SHAH

Sembah Takzim Daripada:

Serta Anak Syarikat:

GOMBAK - Kerajaan Selangor giat berbin-
cang dengan negeri lain untuk menjalin 
usaha sama penanaman jagung bijirin 
bermutu tinggi.

Tanpa menyebut negeri itu, Dato’ Men-
teri Besar Dato’ Seri Amirudin Shari yakin 
kerjasama tersebut bakal membuahkan 
hasil berikutan projek berkenaan tidak 
melibatkan kos tinggi.

“Kita sasarkan untuk bekerjasama de-
ngan negeri lain atau anak syarikat yang 
ada tanah. Ini kerana projek tanaman ja-
gung ini terbatas kerana isu tanah.

“Kita hanya ada 300 ekar tanah yang 
boleh dibangunkan untuk tanaman tetapi 
keperluan kita sebenarnya ribuan ekar,” ka-
tanya baru-baru ini.

Beliau menambah rancangan kerjasama 
itu berupaya mengurangkan kos makanan 
ayam sehingga 20 peratus sekali gus mem-
bantuan menurunkan harga jualan hasil 
ternakan.

Pada 21 Januari, Perbadanan Kemajuan 
Pertanian Selangor menuai 118 tan hasil 
pertama jagung bijirin berkualiti tinggi 
yang ditanam di Kuala Langat Selatan se-
jak tahun lalu.

Perluas tanam 
jagung bijirin

SHAH ALAM - Dato’ Menteri Besar Dato’ 
Seri Amirudin Shari mengajak orang ramai 
menelusuri kejayaan lima beradik legenda 
badminton dunia dengan mengunjungi 
Pameran Anak-anak Sidek.

Beliau berkata pameran enam bulan 
mulai 1 November tahun lalu di Muzium 
Sultan Alam Shah di sini peluang terbaik 
untuk menyaksikan koleksi piala, pingat, 
gambar dan barangan milik mereka.

“Rakyat Selangor boleh datang bawa 
keluarga dan kenalkan sejarah ini kepada 
generasi muda. Moga menjadi inspirasi 
dan kekuatan kepada kita semua,” katanya 
di Facebook pada 3 Februari.

Amirudin menambah kejayaan lima be-
radik itu wajar dikenang generasi baharu 
lantaran kegemilangan mereka termasuk 
merangkul Piala Thomas pada 1992.

“Malah, Selangor juga sekali lagi bakal 
menjadi tuan rumah Kejohanan Badmin-
ton Berpasukan Asia (BATC) 2024 dari 13 
hingga 18 Februari depan. 

"Ini peluang baik kita menelusuri ke-
jayaan yang membawa kebanggaan kepa-
da negara,” katanya.

Telusuri kejayaan 
Anak Sidek

Oleh AFEEQA AFEERA ABDUL RASOL

SHAH ALAM - Pemilik kediaman 
kampung yang memerlukan 
dan berpendapatan se-
derhana terus menikmati 
pengecualian cukai tak-
siran tahun ini daripada 
Kerajaan Negeri.

EXCO kerajaan tem-
patan menjelaskan pros-
es tersebut dimulakan de-
ngan pihak berkuasa tempatan 
mengeluarkan bil secara � zikal pada 
akhir bulan ini bagi memastikan kelan-
caran kemudahan itu.

Menurut Dato’ Ng Suee Lim, pemilik 
yang menepati syarat kelayakan boleh 
memohon mulai 1 Mac hingga 31 Mei 

dan setiap keputusan permohonan 
boleh disemak mulai 1 September 2024.

“Kerajaan Negeri komited untuk 
terus memberikan bantuan kepada 

pemilik kedi aman kampung ser-
ta beberapa langkah baharu 

tahun ini bagi meningkatkan 
kemudahan.

“(Selain) kualiti fasiliti di 
persekitaran kampung se-
bagai usaha memelihara nilai 

dan makna kampung-kam-
pung di Selangor,” katanya dalam 

kenyataan 2 Februari.
Syarat kelayakan seperti berikut:

■ Warganegara Malaysia yang 
 menetap di Selangor
■ Pemilik berdaftar kediaman 
 kampung di Selangor
■ Keluasan rumah kampung 2,000 

kaki persegi dan ke bawah
■ Pendapatan bulanan isi rumah 

RM5,000 dan ke bawah
■ Pemohon layak untuk satu akaun 

atau satu rumah sahaja

Beliau menambah pusat khidmat 
masyarakat juga bersedia membantu 
mempercepat dan menyempurnakan 
proses permohonan yang akan dibuat 
secara dalam talian dan � zikal.

Dalam pada itu, Suee Lim berkata 
hampir 100,000 pemilik kediaman kam-
pung di seluruh negeri dibantu tahun 
lalu melalui pengecualian cukai taksi-
ran dengan kos RM11.551 juta.

“Sejak bermulanya usaha ini, seramai 
745,790 unit diberikan pengecualian 
dengan peruntukan RM91.498 juta,” 
katanya lagi.

Boleh mohon mulai 1 Mac

Rumah kampung 
dikecuali cukai

SHAH ALAM -  Kerajaan Negeri 
menyelesaikan agihan baki 30 dari-
pada 1,230 penerima keseluruhan 
bagi Bantuan Khas Anak Istimewa 
Selangor (ANIS).

EXCO Kebajikan Masyarakat Anfaal 
Saari berkata RM2.6 juta diperuntuk 
tahun lalu bagi menyantuni golo-
ngan berkenaan.

“Pada asalnya peruntukan Bantu-

an Khas ANIS adalah RM1 juta tetapi 
Disember lalu kita menerima dana 
tambahan RM1.6 juta bagi memasti-
kan lebih ramai dibantu.

“Alhamdulillah, kita selesaikan 
baki bantuan kepada 30 lagi pene-
rima mengikut keperluan iaitu sama 
ada perubatan, pendidikan dan pe-
ralatan kesihatan,” katanya pada 5 
Februari.

Berharap bantuan meringankan 
beban penerima, Anfaal berkata pi-
haknya berusaha meneruskan ban-
tuan dan sokongan kepada keluarga 
yang dikurniakan anak istimewa.

“Kita faham beban yang ditang-
gung ibu bapa yang ada anak orang 
kurang upaya lebih berat dan perbe-
lanjaan untuk menampung anak ini 
juga agak besar.”

Bantuan anak istimewa RM2.6 juta

Ekosistem lahirkan ribuan usahawan
SHAH ALAM - Kerajaan Selangor 
menyediakan ekosistem perniagaan 
yang sihat melalui penganjuran pel-
bagai program pembangunan dan 
pemberdayaan usahawan.

Dato’ Menteri Besar Dato’ Seri Amiru-
din Shari berkata keperluan mereka 
juga ditambah baik dan diperkasa dari 
semasa ke semasa bagi memastikan 
kitaran perniagaan berlangsung baik.

Beliau juga memberi contoh kejayaan 
Perbadanan Kemajuan Negeri Selangor 
(PKNS) yang melahirkan ribuan usaha-
wan menerusi program pembangunan 

usahawan yang tersusun.
Menjelaskan lebih 56,000 alumni 

program berkenaan meraih kejayaan 
membanggakan, beliau menambah 
PKNS mengadakan program men-
tor-menti, latihan dan didikan dari se-
genap aspek.

“Kita sedar bidang keusahawanan 
tidak boleh terhenti di situ sahaja, per-
lu ada sokongan dan dorongan untuk 
mendaki hingga ke tahap lebih tinggi,” 
katanya pada 31 Januari.

Amirudin juga mengingatkan usaha-
wan supaya berani meneroka pasaran 

dan bidang lebih luas untuk mengem-
bangkan produk melalui pelbagai pro-
gram pembangunan yang disediakan.

“Contohnya pembangunan usa-
hawan mikro, Hijrah Selangor, malah 
Lembaga Zakat Selangor turut menye-
diakan program keusahawanan untuk 
asnafnya keluar dari kemiskinan.

“Usahawan perlu bijak ambil pe-
luang, manfaatkan segala yang ada. 
Landskap perniagaan banyak berubah. 
Dulu tiada perniagaan rentas sem-
padan, kini semuanya di hujung jari,” 
katanya.

08 Khamis 6:08 6:18 7:26 1:30 4:50 7:29 8:40
09 Jumaat 6:09 6:19 7:26 1:30 4:50 7:29 8:40
10 Sabtu 6:09 6:19 7:26 1:30 4:50 7:29 8:40
11 Ahad 6:09 6:19 7:26 1:30 4:50 7:29 8:40
12 Isnin 6:09 6:19 7:26 1:30 4:50 7:29 8:40
13 Selasa 6:09 6:19 7:25 1:30 4:50 7:29 8:40
14 Rabu 6:09 6:19 7:25 1:30 4:49 7:29 8:40

6:08 6:18 7:27 1:31 4:51 7:30 8:41
6:09 6:19 7:27 1:31 4:51 7:30 8:41
6:09 6:19 7:27 1:31 4:51 7:30 8:41
6:09 6:19 7:26 1:31 4:50 7:30 8:41
6:09 6:19 7:26 1:31 4:50 7:30 8:41
6:09 6:19 7:26 1:31 4:50 7:30 8:41
6:09 6:19 7:26 1:31 4:50 7:30 8:41

6:11 6:21 7:28 1:32 4:53 7:31 8:42
6:11 6:21 7:28 1:33 4:53 7:31 8:42
6:11 6:21 7:28 1:33 4:53 7:31 8:42
6:11 6:21 7:28 1:33 4:52 7:31 8:42
6:11 6:21 7:27 1:33 4:52 7:31 8:42
6:11 6:21 7:27 1:33 4:52 7:31 8:42
6:11 6:21 7:27 1:33 4:52 7:31 8:42

Oleh SUHAILA SHAHRUL ANNUAR
Foto FIKRI YUSOF

SHAH ALAM - Perbadanan Kemajuan 
Negeri Selangor (PKNS) mengiktiraf 
usahawan yang dibimbing dengan 
penganjuran Malam Anugerah 
Usahawan PKNS 2023, bersempena 
dengan ulang tahun ke-60 PKNS di 
Grand Ballroom, Pusat Konvensyen 
Shah Alam pada 31 Januari lalu.

P e n g u r u s  B e s a r  K a n a n 
Keusahawanan PKNS Azilah Arasad@
Arshad berkata, anugerah itu juga 
sebagai galakan kepada usahawan 
untuk terus bermotivasi dan berjaya 
dalam bidang perniagaan masing-
masing.

Menurutnya, penganugerahan 
i tu bukan sahaja menghargai 
kejayaan individu tetapi mereka yang 
menyumbang kepada pembinaan 
landskap keusahawanan secara 
menyeluruh seperti rakan agensi 
keusahawanan.

“Sebenarnya anugerah tahun ini 
adalah kali kedua yang lebih bermakna 
kerana PKNS meletakkan usahawan 
mengikut kategori dan tahap masing-
masing berbanding sebelum ini 
melibatkan lebih banyak kategori.

“Kita sudah kaji kategori yang sesuai 
dengan pelbagai jenis perniagaan 
yang mereka lakukan dan mengikut 
latar belakang usahawan itu sendiri,” 
katanya.

Ujarnya, antara kriteria utama yang 
dinilai termasuklah pelan perniagaan 

A D V E R T O R I A L

PKNS iktiraf usahawan 
bimbingannya

“Malam usahawan ini 
memang bagus diadakan setiap 
tahun untuk memartabatkan 
usahawan kita di Selangor 
untuk menggalakkan mereka 
berkembang terutama ke 
pasaran global. Matrade 
bekerjasama dengan PKNS sejak 
2022 untuk memberi khidmat 
nasihat terutama berkaitan 
eksport. Dengan kerjasama ini 
Matrade turut dapat kenal pasti 
syarikat yang berwibawa dan 
bersedia dari segi eksport untuk 
kita bawa ke pasaran global.”
NOOR EZZWANEE AHMAD
Ketua Bahagian Penasihat 
Transformasi Pengeksport & 
Perdagangan Digital Matrade

Rakan Agensi Matrade

REAKSI PENERIMA ANUGERAH

“Saya sangat 
bersyukur, 
terima kasih 
PKNS. Saya 
terpilih dari 
program 

SELBIZ. Saya 
buat terbaik 

dalam jualan itu 
dan tidak tahu mengenai 
anugerah ini. Ini adalah 
rezeki dari ALLAH. Saya 
memang mencari-cari tempat 
untuk majukan perniagaan. 
Alhamdulillah saya jumpa PKNS 
dan sertai program Mexpro. 
PKNS tempat terbaik untuk 
belajar bangunkan produk. 
Alhamdulillah, produk saya 
sudah masuk di tiga cawangan 
pasar raya ST Rosyam Mart.”
ROBIATUL ADAWIAH 
IBRAHIM
Rabi Sugarflour Cafe’ Ent 
(Pengusaha makanan durian crepe)

Kategori Anugerah Khas 
(Anugerah Usahawan Gemilang 
SELBIZ 2023)

“Program PKNS sangat 
membantu memperluaskan 
perniagaan kerana ia 
bukan sahaja untuk kelas 
dan bimbingan tetapi 
menyediakan ekosistem 
yang sangat baik. Bahagian 
Pembangunan Usahawan 
(BPU) PKNS misalnya, apa 
juga program yang mereka 
anjurkan akan menjemput 
usahawan di bawahnya. 
Mereka memang sentiasa 
memberi peluang.” 
YAZMEEN ANSHARY
Avantcom International Sdn 
Bhd
(Pengusaha produk kosmetik 
Argania)

Kategori Program Bermodul 
PKNS (Anugerah Usahawan 
Terbaik GROW PLUS)

“Ini pertama kali saya 
dapat anugerah. Selepas 
menyertai program GROW 
PLUS PKNS bermula 
Januari hingga Disember 
tahun lalu, peningkatan 
dari segi jualan sangat 
memberangsangkan. 
Kami bermula dengan 
perniagaan dari rumah 
dan kini sudah meluaskan 
perniagaan ke lot kedai.”
MOHD ASHRAF AB AZIZ
Ashvertising Marketing 
Sdn Bhd 
(Pengusaha barangan 
kelengkapan rumah 
Sultera)

Kategori Anugerah 
Cemerlang (Anugerah 
Industri Peruncitan)

tersusun, peningkatan jualan, urus 
tadbir, dokumentasi syarikat, aliran tunai, 
rancangan dan pelan perniagaan syarikat 
lima tahun ke hadapan.

“Anugerah ini antara lain bagi 
memastikan usahawan bimbingan 
PKNS mengalami peningkatan dan 
perkembangan dalam perniagaan mereka 
selepas menyertai program pembangunan 
usahawan,” jelasnya.

Azilah berkata PKNS tidak memberi 
geran tetapi mengeluarkan kos untuk 
program pemberdayaan keusahawanan 
iaitu setiap usahawan yang menyertai 
programnya tidak akan pulang dengan 
tangan kosong.

“Jika mereka tidak menang anugerah 
sekalipun, saya yakin yang datang ke mana-
mana program pembangunan usahawan 
PKNS ini tidak akan pulang dengan tangan 
kosong, perniagaan mereka pasti akan 
meningkat.

“Atau jika bukan dari segi pendapatan, 
mereka akan lebih cakna apa yang perlu 
diperbaiki, ditambah baik dan ditekankan 
dalam perniagaan untuk berkembang ke 
peringkat lebih tinggi,” katanya.

Pada malam itu, seramai 12 usahawan 
PKNS menerima pengiktirafan dan 
penganugerahan atas pencapaian 
dan kecemerlangan dalam bidang 
keusahawanan yang disempurnakan Dato’ 
Menteri Besar Dato’ Seri Amirudin Shari. 

Anugerah  kepada  usahawan 
membabitkan tiga kategori iaitu Anugerah 
Khas (Anugerah Usahawan Gemilang 
SELBIZ 2023) dan Anugerah Program 
Bermodul PKNS (Anugerah Usahawan 

Terbaik BIZUP, GROW dan GROW PLUS).
Selain itu, kategori Anugerah Cemerlang 

melibatkan Anugerah Usahawan PKNS (luar 
Selangor), Anugerah Industri Makanan/
Minuman (Pembuatan), Anugerah Industri 
Makanan/Minuman (Perkhidmatan), 
Anugerah Industr i  Perkhidmatan, 
Anugerah Industri Peruncitan, Anugerah 
Industri Pembuatan, Anugerah Usahawan 
Global (Eksport) dan Anugerah Usahawan 
Premium. 

Setiap usahawan menerima piala, 
wang tunai RM3,000 dan mendapat 
keahlian BizClub PKNS secara percuma 
selama dua tahun. 

PKNS turut memberi anugerah 
penghargaan kepada rakan agensi 
iaitu Perbadanan Pembangunan 
Perdagangan Luar Malaysia (Matrade), 
SME Corp, Unit Perancang Ekonomi 
Negeri (UPEN), Majlis Amanah Rakyat 
(Mara) dan Agro Bank.

“Sangat gembira, walaupun 
pernah dapat banyak anugerah 
lain tetapi di Selangor ini 
yang pertama dan ia sangat 
istimewa kerana perniagaan 
kami bermula di Selayang pada 
1986. Kami sertai program 
Mexpro sebagai persediaan 
untuk eksport. Alhamdulillah 
perniagaan sudah berkembang 
ke Madinah, Arab Saudi. 
Dengan sertai program itu saya 
dapat tambah ilmu supaya 
kesilapan dapat dikurangkan.”
MUHAMMAD SHAZWAN 
RUSLIN
Pak Tam Katering Sdn Bhd
(Pengusaha restoran & makanan 
sejuk beku)

Kategori Anugerah Cemerlang 
(Anugerah Usahawan Global)

Beri galakan untuk terus tempa kejayaan

SHAH ALAM - Kempen Keluarga Se-
lamat Selangor akan diadakan bagi 
meningkatkan tahap kesedaran ibu bapa 
dan segenap lapisan masyarakat berkai-
tan aspek keselamatan kanak-kanak.

Merujuk kekerapan kes kanak-kanak 
maut akibat tertinggal dalam kenderaan 
sejak kebelakangan ini, EXCO Kebajikan 
Masyarakat Anfaal Saari percaya aplikasi 
khas boleh dibangunkan.

“Sangat baik jika ada intervensi pintar 

menerusi inovasi teknologi. Kita perlukan 
syarikat pemula yang boleh memban-
gunkan aplikasi dan peranti yang mem-
bolehkan ibu bapa memantau.

"Atau menerima amaran keberadaan 
kanak-kanak secara digital dan fizikal se- 
perti dalam kenderaan atau pusat jagaan.

“Kes ini memberi amaran ‘red flag’ ke-
pada kita terutama kepada saya sebagai 
pembuat dasar kerana isu yang sama 
telah berlaku berulang kali,” katanya di 

Facebook pada 1 Februari.
Beliau menambah kempen kese-

daran itu meliputi keselamatan digital 
kanak-kanak berikutan mereka terdedah 
kepada bahaya internet dan media sosial 
seperti antun seks (sexual grooming).

Mengalu-alukan kerjasama badan bu-
kan kerajaan dan pemain industri, Anfaal 
berkata kerjasama tersebut turut meli-
batkan Lembaga Penduduk dan Pemba-
ngunan Keluarga Negara Selangor.

Tingkat kempen keluarga selamat

SHAH ALAM - Sebanyak RM200,000 
bakal diagih kepada 200 pelajar asnaf 
pada tahun ini menerusi sumbangan 
Skim Simpanan Pendidikan Nasional 
(SSPN) yang diperkenal pada tahun se-
belumnya.

Timbalan Setiausaha Kerajaan Negeri 
(Pengurusan) Mohamad Zahri Samin-
gon berkata mereka akan menerima 
RM1,000 seorang bagi menggalakkan 
mereka menabung untuk pendidikan 
pada masa depan.

“Tahun lalu, kita pilih pelajar institusi 
pengajian tinggi tetapi kali ini berkemu-
ngkinan kepada semua peringkat kera-
na ini peruntukan pendidikan,” katanya 
pada 29 Januari.

Beliau mewakil Dato’ Menteri Besar 
merasmikan program Tekad Pendidikan 
#KitaSelangor: Karnival Eksplorasi STEM 
peringkat negeri di Pusat Konvensyen 
Shah Alam di sini.

Tahun lalu, Menteri Besar Selangor (Pe-
merbadanan) menyediakan RM325,000 

untuk sumbangan Sijil Simpanan Premi-
um (SSP) Bank Simpanan Nasional (BSN) 
kepada 650 mahasiswa asnaf.

Seramai 36 pelajar Pusat Pembangu-
nan Kemahiran Teknikal Negeri Selangor 
menerima RM650 seorang, Universiti 
Selangor (111 penerima) dan Universiti 
Islam Selangor (118 penerima).

Selain itu, Universiti Putra Malaysia 
(125 penerima) serta Universiti Kebang-
saan Malaysia dan Universiti Teknologi 
Mara, masing-masing 130 penerima.

Pelajar terima simpanan RM1,000

KLANG - Karnival Jelajah JobCare Se-
langor 2023 yang diadakan sejak Ogos 
tahun lalu membantu lebih 1,200 indi-
vidu mendapat pekerjaan dalam pel-
bagai bidang.

Manfaat tersebut ditawarkan dalam 
lapan siri jelajah melibatkan Gombak, 
Hulu Selangor, Hulu Langat, Kuala Se-
langor, Sabak Bernam, Petaling, Kuala 
Selangor dan Sepang.

Ketua Penyelaras Unit Pember-
dayaan Pekerja Selangor (UPPS) S Vi-
jayan menjelaskan mereka mendapat 
pekerjaan merangkumi peringkat am 
hingga eksekutif antaranya jurutera. 

Beliau berkata angka itu bakal ber-
tambah berikutan JobCare menawar-
kan hampir 4,000 peluang kerja meli-
batkan 27 majikan dalam penganjuran 
terakhir di Klang pada 3 Februari.

“Secara keseluruhan, sembilan siri je-
lajah mendapat kerjasama 189 majikan 
antaranya Hartalega, Mah Sing Health-
care, Sport Direct dan 99 Speedmart,” 
katanya.

Ditemui dalam program penutupan 
karnival itu yang disempurnakan Ahli 
Parlimen Klang V Ganabatirau, Vijayan 
berkata edisi ketiga akan diteruskan 
pada Jun.

1,200 dapat kerja pelbagai bidang

SHAH ALAM - Sidang Kemuncak Pernia- 
gaan Antarabangsa Selangor (SIBS) 2024 
menyasarkan potensi pelaburan sehingga 
RM7 bilion, hampir RM1 bilion mengatasi 
perolehan tahun lalu.

Menurut EXCO pelaburan, angka itu 
mampu dicapai berikutan program berke-
naan berlangsung dua kali tahun ini pada 
Julai dan Oktober, sekali gus menampung 
permintaan tinggi pempamer.

Ng Sze Han menjelaskan sidang di 
Pusat Konvensyen Kuala Lumpur (KLCC) 
menyasar kehadiran 60,000 pengunjung 
pelbagai latar belakang termasuk pelawat 
perdagangan.

“Untuk dua penganjuran ini, kita se-
diakan 1,200 reruai yang mempamerkan 
pelbagai produk dan sektor.

“Jumlahnya bertambah daripada 972 
reruai tahun lalu supaya lebih ramai boleh 
terlibat. Sidang pertama pada 25 hingga 
27 Julai manakala sesi kedua 16 hingga 19 
Oktober,” katanya baru-baru ini.

Sasar pelaburan 
RM7 bilion

SHAH ALAM - Program kerohanian akan 
diadakan Penggerak Belia Selangor (PeBS) 
pada Ramadan bagi mengukuhkan lagi jati 
diri anak muda.

EXCO Belia Najwan Halimi berkata pro-
gram keagamaan termasuk mengimarah 
masjid setiap waktu solat antara peleng-
kap kepada program sedia ada iaitu ko-
muniti, sukan dan riadah.

“Kita sedang menyusun semula pro-
gram bawah PeBS. Menjelang Ramadan, 
kita merangka program komuniti di masjid 
dan surau seperti semarak subuh.

"Kita tidak mahu belia hanya fokus pada 
kegiatan santai dan riadah tetapi perlu 
menjurus keagamaan bagi pengukuhan 
jati diri,” katanya pada 30 Januari.

Perkenal program 
kerohanian

SHAH ALAM - Yayasan Hijrah Selangor 
mahu mengadakan 20 program latihan 
bagi membantu masyarakat usahawan 
memperkukuh perniagaan mereka pada 
tahun ini.

Ketua Pegawai Eksekutifnya Dato’ Mearia 
Hamzah menjelaskan kira-kira 1,000 usaha-
wan dijangka menyertai Latihan Strategi 
Untuk Menang 2024 melalui peruntukan 
keseluruhan RM300,000.

“Hijrah akan bekerjasama dengan Agen-
si Kaunseling dan Pengurusan Kredit yang 
menumpukan latihan kawalan pengurusan 
kredit, pemasaran dan promosi perniagaan.

“Program pertama ini bertujuan me- 
latih usahawan untuk merancang pernia- 
gaan dengan betul hingga menghasilkan 
keuntungan yang betul,” katanya pada 29 
Januari.

Dana RM300,000 
latih peniaga

Oleh SITI ROHAIZAH ZAINAL

SHAH ALAM - Projek pembangunan 
Kompleks Sukan Shah Alam (KSSA) 
membabitkan tiga fasa dijang-
ka siap sepenuhnya men-
jelang 2029, kata pengu-
rus besar unit projek khas 
Menteri Besar Selangor 
(Pemerbadanan) atau MBI.

Datuk Ir Ruslan Abdul 
Aziz berkata fasa pertama 
membabitkan proses perobo-
han dan pembinaan semula Stadi-
um Shah Alam bermula bulan ini dan 
dijangka selesai pada Disember 2026.

“Proses perobohan stadium sedia ada 

telah bermula dan dijangka selesai pada 
Mac tahun hadapan. Proses seterusn-
ya ialah pembangunan stadium yang 
dilengkapi dengan ruang perniagaan 

serta plaza parkir yang dijangka siap 
pada Disember 2026.

“Bagi fasa kedua pula di-
jadual bermula pada Januari 
2027 membabitkan teater 
tertutup, sayap sukan dan 
belia serta kawasan rekrea-

si sementara fasa terakhir 
untuk pembinaan terminal 

bersepadu dan hotel dijangka 
dimulakan Januari 2028 hingga Di- 

sember 2029,” katanya pada 6 Februari.
Beliau menghadiri majlis menan-

datangani kontrak pembangunan Sta-

dium Shah Alam antara MBI dan Lemba-
ran Prospek Sdn Bhd di Bangunan Darul 
Ehsan yang dihadiri Dato’ Menteri Besar 
Dato’ Seri Amirudin Shari.

Pada majlis tandatangan itu, MBI 
diwakili Ketua Pegawai Eksekutifnya 
Norita Mohd Sidek manakala Lembaran 
Prospek Sdn Bhd diwakili pengarahnya, 
Dato’ Ishak Mohamed dengan disaksikan 
Amirudin dan barisan pentadbiran Kera-
jaan Negeri.

Terdahulu, MBI dalam kenyataan 
memaklumkan projek membangunkan 
stadium itu dimulai dengan fasa pra- 
perobohan seperti memasang adang 
(hoarding) dan kerja-kerja persediaan 
lain yang dijangka mengambil masa 
tiga bulan.

Tiga fasa pembangunan

Kompleks sukan 
siap menjelang 2029

Oleh NORRASYIDAH ARSHAD

SHAH ALAM - Tanaman vanila akan diusahakan di Selan-
gor berikutan ia dijangka memberi pulangan lumayan, kata 
EXCO Pertanian Ir Izham Hashim.

Beliau menjelaskan rancangan itu dijayakan bawah 
Dasar Pelan Transformasi Agro Selangor (PeTA) dengan ker-
jasama Amani Vanilla Temerloh (AVT) sebagai projek rintis.

Katanya, tanah di negeri ini rendah dan sesuai untuk 
tanaman tersebut manakala hasil daripada pokok itu 
mencecah lebih RM3,000 sekilogram.

"Vanila boleh diproses dalam bentuk pes, serbuk atau 
cecair dan banyak digunakan untuk bahan asas produk 

Teroka pertanian baharu
Tanaman vanila jana pulangan lumayan

hiliran seperti aiskrim, kek terma-
suk kosmetik. 

"Harga sekilo serbuk vanila 
mencecah hampir RM3,000 dan 
jenis cecair lebih tinggi nilainya,” 
katanya pada 4 Februari.

Pada 31 Januari, Ir Izham bersa-
ma wakil agensi negeri mengada-

kan lawatan ke AVT di Temerloh, 
Pahang bagi meninjau pengenda-
lian ladang vanila berkenaan.

Pada Julai 2022, beliau memak-
lumkan pelaksanaan PeTA bagi 
menjamin bekalan makanan serta 
meningkatkan hasil pengeluaran 
tani dengan memenuhi Pelan Tin-

dakan Dasar Sekuriti Makanan Neg-
ara 2021-2025.

PeTA menekankan lima asas 
meliputi pertanian bernilai tinggi, 
pertanian moden, rantaian beka-
lan makanan lengkap, pembangu-
nan agropreneur dan pelancongan 
agro.

SHAH ALAM - SAY ASPIRE, sebuah 
program pembangunan usahawan 
belia, menggalakkan penyertaan 
anak muda dalam industri kreatif 
termasuk batik, kraftangan, ani-
masi dan fotografi.

EXCO Keusahawanan Najwan 
Halimi menjelaskan ramai belia 
menceburi industri tersebut tetapi 
produk mereka terbatas di laman sosial 
dan tidak dikembangkan ke peringkat lebih tinggi.

Beliau yang merasmikan program edisi ke 5 di sini Alam 
pada 28 Januari percaya produk kreatif mengembangkan 
lagi industri selaras hasrat memperkasa ekonomi kreatif di 
Selangor.

“Mengambil contoh di Korea, mereka eksport produk 
berkaitan budaya dan menjadi ikutan sekali gus mengun-
tungkan dan bermanfaat kepada masyarakat, bukan hibu-
ran semata-mata,” katanya. 

Ketua Pegawai Eksekutif Komuniti Belia Selangor (SAY) 
Aiman Syafiq Nadzri pula menjelaskan 50 usahawan 
melalui dua peringkat penilaian dan 10 bakal menyertai 
pembentangan akhir.

Beliau berkata peserta perlu membentang idea ma-
sing-masing dalam program berkenaan yang berlangsung 
antara Februari hingga Jun meliputi beberapa modul dan 
latihan mengenai eksport.

Galak ceburi 
industri kreatif

KLANG - Jelajah JobCare yang dianjur sejak 2022 memban-
tu kilang pengeluar sarung tangan terkemuka Hartalega 
Holdings Bhd mendapatkan tenaga kerja profesional.

Pengurus Sumber Manusianya Nasrun Abdul Halim ber-
kata pihaknya menyertai beberapa siri jelajah dan men-
gambil ramai pekerja termasuk jawatan jurutera.

“Kita tawar hampir 1,000 kekosongan dari pekerja am 
hingga jawatan eksekutif. Tawaran meliputi banyak jabatan.

“Kita harap usaha ini diteruskan pada masa depan kera-
na ia bukan hanya membantu orang ramai mendapatkan 
kerja tetapi memudahkan syarikat mendapat tenaga kerja,” 
katanya dalam siri jelajah di Klang pada 3 Februari.

Tawar 1,000 
peluang kerjaya

SHAH ALAM - Sebanyak enam kum-
pulan menempah tempat ke pusingan 
akhir Pertandingan Seni Warisan Cem-
puling selepas memenangi saingan 
separuh akhir di Auditorium MBSA di 
sini pada 3 Februari.

Penerbit Pertandingan Nor Azari-
da Mahad berkata semua kumpu-
lan membawa pulang wang tunai 
RM2,000 dan bersaing dalam pusingan 
akhir pada Mei.

“Pertandingan ini antara usaha 
membantu Kerajaan Selangor untuk 
memperkenalkan dan memartabat-
kan lagi seni muzik cempuling sebagai 
imej atau identiti negeri.

“Alhamdulillah, sambutan mem-
berangsangkan dengan 14 pasukan 

dari pelbagai peringkat usia mengam-
bil bahagian. Enam daripadanya layak 
ke pusingan akhir yang dijadual ber-
langsung pada Mei,” katanya selepas 
pusingan separuh akhir pertandingan 
berkenaan.

Enam pasukan itu adalah Floria Har-
moni, Cempuling Seri Rantau, Warisan 
Irama Damai, Suara Cempuling Sungai 
Kajang Tanjong Karang, Damar Wulan 
dan Gemala Kusiss.

Menurut Nor Azarida, program an-
juran Perbadanan Adat Melayu dan 
Warisan Negeri Selangor (Padat) de-
ngan kerjasama Radio Televisyen Ma-
laysia bakal diperluas bagi menarik 
lebih ramai golongan muda.

“Tahun lepas RTM mulakan de- 

ngan pameran seni muzik cempuling 
kemudian kita anjurkan sesi uji bakat 
dan tahun ini ia diteruskan dengan 
pertandingan,” katanya.

Pada 9 Jun tahun lalu, Selangor 
mempromosi seni cempuling ke Indo-
nesia menerusi program Silang Budaya 
yang membuka peluang masyarakat 
negara itu mengenali seni dan muzik 
asli Selangor.

Bertempat di Malaysia Hall Jakar-
ta, persembahan seni cempuling dan 
muzik asli Selangor dari Kumpulan 
Tunas Cempuling dan Muzik Asli Sri 
Kenchana menarik minat peserta 
dari Indonesia dan mahu mendalami 
kedua-dua seni budaya itu dengan 
lebih terperinci.

Perluas bakat baharu seni tradisional

Oleh SHEEDA FATHIL

SHAH ALAM - Keunikan dan kemer-
duan seni muzik cempuling men-
dorong minat seorang wani-
ta yang berasal dari Johor 
untuk mendalami bidang 
itu.

Datin Ella Shalwiza 
Nasir, 40, yang bergiat 
dalam seni ghazal dan 
tarian zapin sejak usia 
muda mula mempelajari 
cempuling tahun lalu, kini men-
ganggotai kumpulan Gemala Kusiss.

“Tahun lepas saya ditawar untuk 
menyertai kumpulan Gemala Kusiss, 

pada mulanya belajar kemudian la-
ma-kelamaan jatuh cinta dengan seni 
muzik cempuling ini.

“Saya menyambut baik pihak Ke- 
rajaan Selangor yang mahu men-

gangkat seni muzik ini menjadi 
identiti negeri dan ia wajar 

dipelihara serta dihayati te- 
rutamanya generasi muda,” 
katanya.

Beliau berkata demikian 
selepas pertandingan berke-

naan di Auditorium MBSA di 
sini pada 3 Februari.

Selain Gemala Kusiss, lima lagi 
kumpulan mara ke peringkat akhir 
pada Mei adalah Floria Harmoni, Cem-
puling Seri Rantau, Warisan Irama Da-

mai, Suara Cempuling Sungai Kajang 
Tanjong Karang dan Damar Wulan.

Program anjuran Perbadanan Adat 
Melayu dan Warisan Negeri Sela- 
ngor (PADAT) dengan kerjasama Radio 
Televisyen Malaysia (RTM) bertujuan 
memartabatkan seni warisan cempu- 
ling di Selangor.

Sementara itu, wakil kumpulan Ce-
mpuling Sri Rantau Mohd Nurazman 
Hakim Mustakin, 28, bersyukur apabila 
mereka mara ke peringkat akhir.

“Di kampung kami apabila ada maj-
lis keraian mesti ada persembahan ce-
mpuling, daripada situ saya mula jatuh 
cinta kerana wujudnya unsur Melayu, 
Jawa dalam seni muzik ini,” katanya 
yang berasal dari Klang.

Pertandingan akhir pada Mei

Muzik cempuling 
identiti negeri

KLANG - Perbadanan Kemajuan Per-
tanian Selangor (PKPS) menawarkan 
produk terbaharu iaitu biskut krim 
yang turut dijual di Jualan Ehsan 
Rahmah (JER).

Penyelarasnya Muhammad Syah-
mi Asymawi Solahudin berkata bi-
skut berperisa coklat dan lemon 
seberat 125 gram itu dijual RM3.50 
sepaket.

“Selain dua perisa biskut krim ini, ba-
rangan kering lain seperti serbuk koko 
dan biskut mentega juga antara yang 
laris dijual memandangkan musim pe-
rayaan bakal tiba tidak lama lagi.

“Kita juga masih membawa bara- 
ngan lain pada kuantiti yang sama 
iaitu 500 ekor ayam, daging, ikan 200 

pek, 300 papan telur dan pek beras,” 
katanya sempena program JER pering-
kat Dewan Undangan Negeri (DUN) 
Bandar Baru Klang pada 5 Februari.

Sementara itu, Ketua Komuniti 
India DUN berkenaan J Arulnesan 
berkata lokasi JER dipilih mengikut 
keperluan masyarakat yang men-
yambut perayaan.

“Jika bukan musim perayaan, ko-
muniti yang menguruskan terma-
suk Pusat Khidmat Masyarakat DUN 
Bandar Baru Klang akan mencari 
kawasan tumpuan lain yang mudah 
dikunjungi pengunjung.

“Antara lokasi tumpuan adalah 
Klang Utama, Jalan Tepi Sungai, Batu 
Belah dan Taman Eng Ann,” katanya.

Sebelum ini, PKPS memaklumkan 
JER dijadual berlangsung di lebih 
1,800 lokasi tahun ini, tidak terma-
suk program jualan murah di bebe- 
rapa cawangan pasar raya Segi Fresh 
pada hujung minggu.

Tahun la lu  PKPS mener ima 
Anugerah Pengurusan Berkualiti 
2023 berikutan kejayaan cemerlang 
termasuk pengendalian program 
JER selain diiktiraf Malaysia Book Re-
cords( MBOR) menerusi jualan ayam 
dan telur bersubsidi terbesar sempe-
na Aidilfitri.

Lokasi terkini jualan murah boleh 
disemak di Facebook PKPS atau im-
bas kod QR di poster jualan atau pau-
tan linktr.ee/myPKPS

Perkenal biskut krim berperisa

SHAH ALAM - Tourism Selangor menum-
pukan segmen pelancongan kesihatan 
untuk dipromosikan tahun ini bagi men-
jadikan negeri itu destinasi pilihan utama 
pengunjung.

Memiliki 20 hospital swasta, jumlah 
itu menurut Unit Komunikasi Korporat- 
nya terbanyak dalam negara dan diiktiraf 
Majlis Pelancongan Penjagaan Kesihatan 
Malaysia.

Jelasnya, anjung utara negeri turut 
giat dipromosi melalui pelancongan be-
rasaskan komuniti dengan beberapa ini-
siatif seperti Hos Komuniti Selangor dan 
segmentasi agropelancongan.

“Kawasan Pembangunan Sabak Ber-
nam juga akan diaplikasikan dengan 
lebih giat bagi merancakkan ekonomi 
Selangor dan memperkasa komuniti 
tempatan,” katanya dalam kenyataan 
pada 2 Februari.

Tumpu pelancongan 
kesihatan

KLANG - Sebanyak 200 ekor ayam terjual 
dalam tempoh kurang sejam dalam pro-
gram Jualan Ehsan Rahmah (JER) pering-
kat Dewan Undangan Negeri Sementa di 
Dewan Orang Ramai Tok Muda.

Pegawai Penyelaras Parlimen Kapar 
Nasya Azwin Misnan berkata penduduk 
hadir sejak 8 pagi bagi mendapatkan 
nombor giliran ke jualan murah kenda-
lian Perbadanan Kemajuan Pertanian Se-
langor.

“Kita sediakan 300 nombor giliran dan 
tidak sampai 30 minit selesai diagihkan 
kepada penduduk kerana rata-rata me- 
reka teruja menunggu jualan murah ini 
kembali.

“Dalam tempoh kurang dari sejam, ham-
pir 200 ekor ayam habis terjual. Turut dapat 
sambutan telur ayam, beras dan minyak se-
lain produk-produk keluaran Ehsan seperti 
biskut,” katanya pada 4 Februari.

200 ayam laris 
kurang sejam

SHAH ALAM - Yayasan Hijrah Selangor 
(Hijrah) tidak pernah melantik ejen untuk 
menguruskan permohonan skim pem-
biayaan peribadi.

Agensi itu memaklumkan orang ramai 
diminta waspada dan hubungi ibu pejabat 
Hijrah menerusi talian 03-5523 3611 atau 
hadir ke cawangan berdekatan jika ter-
dapat keraguan mengenainya.

“Hijrah tidak pernah melantik mana-ma-
na ejen bagi menguruskan permohonan 
skim pembiayaan kecuali menerusi rakan 
strategik dan syarikat peneraju lantikan 
sah,” jelasnya di Facebook pada 30 Januari.

Maklumat lanjut boleh layari pautan 
www.hijrahselangor.com/risalah-skim-hi-
jrah…

Hijrah tidak lantik 
ejen pembiayaan

Pi mai cinta Lucy 

Oleh NADIAH ZAMLUS
Foto REMY ARIFIN

S
ebut Pi Mai Pi Mai Tang Tu, pasti ramai 
mengenali watak Lucy, seorang gadis 
Cina rupawan sering diusik Budin, Mat 
Deris, Wan Ismail Golok dan Ravi.

Penonton tidak kering gusi melihat keletah 
Lucy lakonan Angeline Tan, Budin (Imuda), Mat 
Deris (Allahyarham Ahmad Busu), Wan Ismail 
Golok (Sabri Yunus) dan Ravi (Sathiya) dalam 
siri komedi popular dekad 1990-an itu.

Tanpa disangka Lucy terpikat dengan 
kenakalan Wan Ismail Golok dan berkahwin di 
Kangar, Perlis pada 14 Oktober tahun lepas – 
kira-kira 20 tahun selepas siri itu berakhir.

Pemilik nama sebenar Tan Yoke Yeah 
yang melafaz syahadah 18 hari sebelum 
pernikahannya, memilih pelakon dan 
pengarah sohor Sabri, 63, sebagai teman 
hidup.

Memakai nama muslim Ardini Angeline, 
tahun ini kali pertama ibu dua anak itu 
meraikan Tahun Baharu Cina sebagai orang 
Islam.

Angeline akan berpakaian sopan dan menutup 
aurat pada perayaan masyarakat Tionghoa, sejajar 
dengan imej bertudung.

“Sempena perayaan ini, saya akan beli blaus 
berwarna merah gelap dan seluar panjang. Gantikan 
ceongsam yang saya selalu pakai. Yalah, ceongsam 
kainnya terbelah. Tidak sesuai dengan saya.

“Disebabkan Tahun Baharu Cina lama 
sambutannya, ada juga hari yang saya akan pakai 
jubah, maklumlah jubah saya ada macam-macam 

warna, sesuai untuk perayaan,” katanya ditemui 
Selangorkini pada 31 Januari.

Makan besar

Sebelum memeluk Islam, Angeline lazimnya 
makan besar bersama anak-anak hasil 
perkahwinan terdahulu pada malam perayaan 
Tahun Baharu Cina.

Meski sudah muslim sekarang, tradisi itu tetap 
diteruskan. Bezanya akan ada hidangan halal 
semasa acara berkenaan.

Anak perempuan dan anak lelaki yang 
masing-masing berumur 33 dan 30 tahun akan 
mendapatkan makanan halal untuk Angeline.

“Sejak saya memeluk Islam, jika hendak 
makan bersama, pasti ahli keluarga dulu yang 
akan sibuk cari kedai makanan halal. Mereka 
sangat prihatin.

“Mungkin waktu makan besar nanti abang 
(Sabri) ada sekali jika dia tidak sibuk, jadi 
kami akan bersama-sama raikan sebagai satu 
keluarga,” ceritanya sambil tersenyum manis.

Walau mencecah usia 57 tahun, Angeline kekal 
jelita. Pemenang tempat kedua ratu cantik Pesta 
Pulau Pinang 1986 itu semakin anggun apabila 
mengenakan tudung.

Mungkin waktu makan 
besar nanti abang (Sabri) 
ada sekali jika dia tidak 

sibuk, jadi kami akan 
bersama-sama raikan 
sebagai satu keluarga

Kurang empat bulan mengenakan tudung, 
beliau sedikitpun tidak kekok. Malah cara 
memakainya pun dipelajari sendiri.

“Orang lain suruh tengok TikTok, tapi saya 
mana ada masa. Tengok orang itu pakai fesyen 
begitu, saya cuba sendiri. Akhirnya jadi.”

Ceritanya, dulu hobinya membeli kain 
selendang. Kerjayanya sebagai pelakon 
menyebabkan lokasi kerjanya juga tidak 
menentu.

“Bila ada shawl (kain selendang) mudah 
hendak ke mana-mana. Senang tutup kepala 
atau badan kalau ada tempat yang saya patut 
berpakaian sopan. Jadi saya memang suka beli, 
shawl kecil atau besar, asalkan cantik.

“Tidak sangka hobi saya itu sekarang, daripada 
shawl itu saya boleh gunakan untuk tutup kepala 
sekarang,” katanya.

Baru selesai penggambaran drama Jangan 
Lupa Janji untuk tayangan Astro, Angeline 
berkata tawaran berlakon masih diterimanya 
sehingga kini.

Sudah 38 tahun dalam industri seni, anak 
kelahiran Kuala Lumpur itu sentiasa yakin 
dengan rezeki, tambah-tambah lagi selepas 
berkahwin.

Mengimbau peringkat awal pembabitan dalam 
bidang seni, Angeline mendedahkan, ibunya 
menentang kerjayanya sebagai pelakon kerana 
sering balik tidak tentu masa.

Namun beliau tidak pernah berputus asa untuk 
membuktikan dirinya boleh berjaya dalam bidang 
berkenaan.

Jantung hatinya ialah dunia lakonan. Angeline 
sudah memegang watak utama untuk drama 
pertamanya di Radio Televisyen Malaysia (RTM) 
pada 1986 ketika berumur 19 tahun.

“Saya tidak pernah pegang watak tambahan, 
masuk-masuk RTM, terus jadi watak utama. 
Semuanya rezeki selepas berkenalan dengan 
tauke kedai gambar. Dia yang buat tawaran pada 
masa itu.

“Orang yang saya kenal ketika mula terjun 
dalam bidang ini semuanya baik-baik. Betul-
betul ajar saya. Sedangkan saya tidak pandai 
berlakon,” kata anak sulung tujuh beradik itu.

Namun pelajaran berlakon paling bermakna 
dalam hidupnya ketika penggambaran Pi Mai Pi 
Mai Tang Tu pada 1992. 

Mengakui siri komedi ikonik 1990-an itu 
akademi terbesar dalam hidupnya, beliau 
menganggap Sabri, pelawak Abon dan pengarah 
Othman Hafsham adalah guru sepanjang 
rakaman berkenaan.

Menerima pendidikan di Sekolah Tinggi Kuen 
Cheng (dahulu Sekolah Tinggi Perempuan Kuen 
Cheng) Kuala Lumpur, Angeline berkata drama 
1,210 episod itu banyak mengajarnya menggunakan 
bahasa Melayu dengan betul.

“Awalnya memang tertekan sebab produksi 
besar. Tapi sebab ada abang (Sabri) dan Ahmad 
Busu, mereka banyak tenangkan saya. Tidak jemu 
ajar.”

Perkahwinan

Bercakap mengenai perkahwinannya dengan 
pelakon utama drama komedi Pok Ya Cong Codei 
pada 14 Oktober lalu, Angeline mengakui ia 
mengejutkan ramai pihak.

Seperti peminat siri berkenaan, Angeline juga 
tidak menyangka dia bertemu jodoh dengan Sabri, 
lantaran kedua-duanya rakan baik.

Kata Angeline, dia dan Datin Marlia Musa 
dikenali watak Anna cukup takut berlakon dengan 
Sabri.

“Ya kami takut. Kami takut ketawa! Ada saja 
lawak yang abang buat. Itu kadang-kadang kami 
berdua curi ketawa. Marlia pun suka ketawa 
belakang surat khabar supaya penonton tidak 
nampak,” jelasnya.

Meski penggambaran Pi Mai Pi Mai Tang Tu 
sudah tamat, hubungan mereka tidak putus. Malah 
sering berhubung atas faktor kerja dan meminta 
tunjuk ajar lakonan.

Turut aktif dalam pengacaraan, Angeline 
sering bertanya penggunaan tatabahasa betul 
dengan lelaki yang berasal dari Pengkalan 
Chepa, Kelantan itu.

Sebagai rakan artis, Angeline menghormati 
Sabri yang lebih lama dalam dunia seni. Namun 
kasih mula berputik pada 2020 ketika Sabri mula 
memanggilnya berlakon.

“Semua berlaku secara semula jadi, bukan 
dibuat-buat. Saya sendiri pun tidak tahu macam 
mana boleh suka,” katanya sambil menepuk meja.

Selain sering membuatnya ketawa, Angeline 
paling menyukai sikap tidak kedekut ilmu yang 
dimiliki Sabri.

Sabri pernah mendirikan rumah tangga 
dengan Norraya Mohd Yusof dan dikurniakan 
tiga anak. Norraya meninggal dunia akibat 
barah pada Ogos 2007.

Hampir empat dekad sebagai anak seni, 
wanita itu masih tidak pernah menggenggam 
apa-apa trofi, tetapi beliau tidak kesah 
mengenainya.

Baginya cukup orang ramai menyapanya 
di luar dan meluahkan minat dengan hasil 
lakonannya.

“Itu penghargaan terbesar dalam hidup 
saya. Buat apa hendak sedih-sedih, kita kena 
gembira selalu. Begitu juga dengan Tahun 
Baharu Cina.

“Bukan waktu ini saja sambut perayaan, jika 
kita gembira, hari-hari pun raya Cina,” katanya.

MITOS NAGA CINA

 Haiwan mitos kebudayaan Cina
 Salah satu 12 haiwan zodiak Cina
 Digambarkan bermisai, berbadan 

seperti ular dan berjari kuku helang
 Boleh terbang
 Dipercayai diam di dasar laut, sungai atau 

tasik

SIMBOL NAGA

 Tanda tuah, kekayaan, kekuasaan, dan 
kemuliaan

 Identiti utama kebudayaan Cina
 Maharaja China 

dianggap anak naga

 Digunakan lambang pemerintahan maharaja 
China

 Simbol turut diguna pada tarian, perahu, 
seni lukisan, opera dan binaan

JENIS NAGA

 Terdapat lima jenis mengikut unsur falsafah 
Cina iaitu naga kayu, naga air, naga emas, 
naga tanah dan naga api

TAHUN NAGA KAYU

 Tuah tahun naga dianggap lebih 
kuat dengan unsur kayu kerana 
melambangkan pertumbuhan, 
kelenturan dan daya hidup tinggi

 Kali terakhir tahun naga kayu 
pada 1964 iaitu 60 tahun lalu

 Selain naga kayu, tahun naga emas 
disambut pada 1940 dan 2000, naga air 
(1952, 2012), naga api (1916, 1976) dan 
naga tanah (1928, 1988)

KELEBIHAN LAHIR
TAHUN NAGA

 Mengikut kepercayaan, tahun naga masa 
terbaik melahirkan anak

 Bayi lahir pada tahun naga dipercayai 
bertuah kerana mewarisi kualiti naga 
seperti kekuatan, keberanian dan 
karisma

 Anak-anak di bawah naungan tahun 
naga juga diyakini berjaya dan 
menikmati kehidupan sejahtera

Sumber Chinese Dragons — Facts, Culture, Origins, and Art, chinahighlights.com

Tahun 
Baharu Cina ialah 

perayaan kedua terbesar 
selepas Hari Raya Aidil� tri di negara 

ini. Disambut masyarakat berketurunan 
Tionghoa, warisan kebudayaan ini 

berasal dari China.
Ia menandakan bermulanya musim bunga 

mengikut kalendar lunar Cina. Perayaan ini 
diwakili simbol 12 ekor haiwan mengikut 

zodiak Cina.
Tahun ini diwakili naga kayu. 

Seperti simbol haiwan lain, masyarakat 
Tionghoa mempunyai kepercayaan tertentu 

mengenai haiwan mitos itu.
Wartawan NAZLI IBRAHIM

menyusun maklumat mengenai 
naga mengikut budaya 

Cina.

Ia menandakan bermulanya musim bunga 
mengikut kalendar lunar Cina. Perayaan ini mengikut kalendar lunar Cina. Perayaan ini 

diwakili simbol 12 ekor haiwan mengikut 

Seperti simbol haiwan lain, masyarakat 
Tionghoa mempunyai kepercayaan tertentu 

mengikut kalendar lunar Cina. Perayaan ini 

Tionghoa mempunyai kepercayaan tertentu 

 Ada enam warna naga iaitu
  merah, hitam, putih, biru
     kehijauan, kuning dan emas

MITOS NAGA CINA

mengenai haiwan mitos itu.
Wartawan 

menyusun maklumat mengenai 
naga mengikut budaya 

Digunakan lambang pemerintahan maharaja TAHUN NAGA KAYU

Saya mengucapkan Selamat Tahun Baharu Cina 2024 kepada seluruh 
komuniti Tionghoa khususnya di Selangor serta di seluruh Malaysia.

Saya yakin perayaan Tahun Baharu Cina kali ini akan disambut 
dengan penuh meriah, dan masyarakat Tionghoa dapat mengambil 

peluang hujung minggu yang panjang untuk kembali ke kampung halaman, 
berkunjung ke rumah ibu bapa serta meluangkan masa dengan keluarga untuk 
menyambut perayaan yang paling penting bagi komuniti Cina.

Aspek yang sentiasa diketengahkan pada ambang setiap sambutan Tahun 
Baharu adalah semangat kekeluargaan dan kepentingan mentaati ibu bapa 
yakni salah satu elemen terpenting dalam ajaran Confucius.

Menurut astrologi Cina, terdapat 12 haiwan yang menggambarkan tanda-
tanda Zodiak Cina. Tahun 2024 melihat kembali Naga Kayu setelah 60 tahun 
berlalu. Ini disebabkan setiap haiwan dikatakan mempunyai 5 elemen menurut 
fahaman astrologi Cina, iaitu api, tanah, logam, air, dan kayu.

Naga Kayu yang juga dikenali sebagai Jia Chen dalam bahasa Cina adalah 
unik kerana merupakan kombinasi keutuhan kayu yang menggambarkan 
kestabilan, kesetiaan, dan kejujuran, manakala naga itu sendiri mempunyai 
kedudukan khas dalam fahaman Cina yang membawa maksud kekuatan, 
kebijaksanaan, dan kemakmuran.

Pemaknaan simbol ini hadir tepat pada waktunya, apabila negara kita 
bertambah kukuh dan stabil, dan ini merupakan asas untuk kemakmuran 
rakyat dan negara dapat dicapai.

Memasuki penggal kedua di Selangor, saya telah menekankan kepada 
seluruh pasukan saya bahawa keutamaan penggal ini 

adalah untuk melaksanakan segala perancangan yang 
telah disusunaturkan pada penggal lalu.

Prioriti di Selangor adalah untuk menjadikan negeri 
ini sebagai destinasi pelaburan utama bukan sekadar 

di Malaysia, tetapi destinasi pelaburan utama di Asia 
Tenggara.

Selangor akan memberi fokus kepada industri 
baharu seperti kecerdasan buatan (AI) yang 

mengoptimumkan industri pembuatan terutamanya yang beralih kepada 
automasi, industri pembuatan dron di Selangor, serta industri berteknologi 
tinggi seperti digitalisasi dan cip mikro.

Pada tahun ini, saya akan membentangkan Kajian Separuh Penggal 
Rancangan Selangor Pertama yang akan merangkumi usaha-usaha ini serta 
memberi penekanan agar kualiti perkhidmatan di peringkat Pihak Berkuasa 
Tempatan dapat terus diperbaiki bagi keselesaan rakyat.

Selangor akan memberikan penekanan bukan sahaja kepada pembangunan 
infrastruktur baharu tetapi meningkatkan kualiti penyelenggaraan 
infrastruktur yang telahpun dibina.

Pada masa yang sama, komitmen Kerajaan Negeri untuk membantu kanak-
kanak terus diperkukuhkan dengan meningkatkan jumlah pelajar yang bakal 
menerima tuisyen rakyat secara percuma bagi manfaat lebih 100,000 anak 
Selangor. Kerajaan Negeri juga telah meningkatkan baucar Jom Shopping 
Perayaan daripada RM100 kepada RM200 bagi keluarga di negeri Selangor.

Seramai 82,400 penerima dijangka menerima manfaat sempena perayaan-
perayaan utama taun ini, iaitu Hari Raya Aidilfitri, Deepavali, dan perayaan kini 
iaitu Tahun Baharu Cina.

Akhir sekali, saya mendoakan agar anda semua sentiasa dikurniakan 
kesihatan dan kesejahteraan. Dengan doa dan harapan tersebut, saya 
mengucapkan Selamat Tahun Baharu Cina kepada semua yang akan disambut 
selama 15 hari bermula pada dengan makan malam bersama keluarga pada hari 
sebelum Tahun Baharu Cina.

Xin Nian Kuai Le
Yi Ben Wan Li
Zhu Bao Ping An
Gong Xi Fa Cai 
buat anda semua

DATO’ SERI AMIRUDIN SHARI
DATO’ MENTERI BESAR SELANGOR

Buat semua rakan-rakan di 
Selangor yang amat dihormati. 
Pada tahun naga ini saya 
mengucapkan selamat 
maju jaya dan murah rezeki 
kepada anda semua. Saya juga 

berharap kita sentiasa hidup 
dalam keadaan aman bahagia

NG SZE HAN
EXCO Pelaburan, Perdagangan & Mobiliti

Tahun Baharu Cina adalah 
masa yang indah untuk 
semua ahli keluarga 
menikmati masa bersama. 
Saya mengucapkan selamat 
tahun baharu kepada mereka 
berbangsa Cina di Selangor 
dan saudara mara serta sahabat 
handai. Semoga terus berjaya dalam 
kehidupan masing-masing. Gong Xi Fa Cai!

IR IZHAM HASHIM
EXCO Infrastruktur & Pertanian

Saya mengucapkan selamat 
Tahun Baharu Cina kepada 
semua warga Cina di Malaysia 
dan Selangor khususnya. 
Semoga di tahun baru ini, 
kita akan terus mengukuhkan 

perpaduan, selamat, bahagia, 
dan kehidupan berjalan lancar. 

Marilah kita bersama-sama mencipta masa depan 
lebih baik untuk Selangor

BORHAN AMAN SHAH
EXCO Perumahan & Kebudayaan 

Semoga tahun naga membawa 
semangat baharu, kemajuan, 
kebahagiaan dan kesihatan yang 
baik untuk semua. Kita telah 
sebati dengan kesatuan dalam 
pelbagai budaya dan perayaan 

diraikan bersama-sama. Ia memupuk 
semangat perpaduan, toleransi beragama 

dan keharmonian antara kaum. Tidak lengkap kemajuan 
yang dicapai tanpa persepaduan kaum yang ada

DATO' SETIA HARIS KASIM
Setiausaha Kerajaan Negeri

Sebagaimana signifikasi Tahun 
Baharu Cina melambangkan 

titik permulaan baharu 
dalam kehidupan, begitu jua 
tekad dan keazaman kita 

semua dalam menempuhi 
tahun baharu 2024 ini. Semoga 

semangat tahun naga kali ini 
memberi kemakmuran dan kegemilangan di tahun 
2024. Gong Xi Fa Cai!

DATO’ SALIM SOIB@HAMID
Penasihat Undang-undang Negeri

Semoga anda dan keluarga 
diberikan kegembiraan dan 
semangat muhibah dalam 
kalangan rakyat yang berbilang 
kaum. Semoga tahun baharu ini 

menyemarakkan lagi semangat 
sehati sejiwa meskipun kita 

berbeza agama, budaya dan bangsa. 
Xin Nian Kuai Le! Gong Xi Fa Cai! 

Selamat menyambut Tahun Baharu Cina

DATO’ DR AHMAD FADZLI AHMAD TAJUDDIN
Pegawai Kewangan Negeri

Saya sangat teruja! Dengan 
itu mengucapkan selamat 
Tahun Baharu Cina kepada 
anda semua, semoga 
dikurniakan kesihatan yang 

baik, dan berjaya dalam 
tahun naga! Perniagaan akan 
menguntungkan dan jadi 
lebih baik

DATO’ NG SUEE LIM
EXCO Kerajaan Tempatan & Pelancongan

Selamat Tahun Baharu 
Cina kepada semua kaum 
Cina di Selangor. Semoga 
tahun baharu membawa 
kebahagiaan dan kejayaan 
kepada anda sekeluarga. 
Saya berharap semua kaum 
hidup bersama lebih harmoni dan mengeratkan 
persahabatan antara satu sama lain

DATUK RIZAM ISMAIL
EXCO Kemajuan Desa, Perpaduan & Pengguna

Saya berharap pada 
tahun baharu ini, rakyat 
akan lebih bersatu 
padu supaya kerajaan 
dapat mempromosikan 

pembangunan dan 
kemajuan lebih berkesan. Jaga 

keselamatan dan kesihatan 
semasa meraikan Tahun Baharu Cina. Semoga 
kedatangan tahun baharu ini disambut meriah

JAMALIAH JAMALUDDIN
EXCO Kesihatan Awam & Alam Sekitar

Saya mengucapkan selamat 
tahun baharu kepada semua 
warga Cina di seluruh negara 
dan di Selangor. Semoga ia 
membawa kemakmuran, 
kebahagiaan dan kesihatan

NAJWAN HALIMI
EXCO Belia, Sukan & Keusahawanan

Selamat Tahun Baharu Cina kepada 
semua kaum Cina di Selangor! 
Semoga tahun baharu membawa 
kejayaan, kebahagiaan dan 
perpaduan nasional yang lebih 

kukuh kepada semua

DR MOHAMMAD FAHMI NGAH
EXCO Agama Islam & Pembudayaan 
Inovasi

 
Tahun Baharu Cina menjelma 

lagi. Saya ucapkan selamat 
menyambut tahun naga kepada 
seluruh rakyat Malaysia dan 
khususnya kaum Cina di Selangor 

PAPPARAIDU VERAMAN
EXCO Sumber Manusia & Pembasmian Kemiskinan

 
Saya mengucapkan selamat 

menyambut Tahun Naga kepada  
semua. Semoga kita semua sentiasa 
makmur dan maju

ANFAAL SAARI
EXCO Pembangunan Wanita & 

Kebajikan Masyarakat

Oleh NAZLI IBRAHIM
Foto NUR ADIBAH AHMAD IZAM

K
ehalusan seni kostum tarian 
singa buatan perusahaan Wang 
Seng Hang (WSH) Dragon & Lion 
Arts diasaskan Siow Ho Phiew 

terkenal di seluruh dunia.
Selain pasaran tempatan, kostum 

tarian singa dihasilkan dalam bengkel di 
Bandar Pinggiran Subang, Shah Alam itu 
banyak mendapat tempahan dari negara 

luar.
Antaranya Australia, Amerika Syarikat, 

Kanada, India, Afrika Selatan, China, Hong 
Kong, Taiwan, Thailand dan 

beberapa 

negara Eropah.
Dek kecantikan seni dan ketahanannya, 

kostum tarian buatan Malaysia itu sering 
mendapat permintaan global, lebih-lebih lagi 
pertandingan tarian singa banyak dianjur di 
seluruh dunia.

Namun permintaan kostum itu memuncak 
beberapa bulan menjelang Tahun Baharu Cina. 
Populariti kostum tarian singa WSH Dragon & 
Lion Arts juga menyebabkannya menjadi mangsa 
‘cetak rompak’ negara lain.

“Kepala singa buatan Malaysia paling terkenal 
sampai ada negara lain tiru. Apabila Tahun 
Baharu Cina sudah dekat, saya dapat sampai 200 
tempahan.

“Tiga bulan sebelum Tahun Baharu Cina saya 
tutup tempahan sebab terlalu banyak. 

‘Singa’ Malaysia 
masyhur

Foto NUR ADIBAH AHMAD IZAM

Kanada, India, Afrika Selatan, China, Hong 
Kong, Taiwan, Thailand dan 

‘Singa’ Malaysia ‘Singa’ Malaysia 

‘Singa’ Malaysia 

‘Singa’ Malaysia 

“Ramai juga yang sudah tempah siap-siap untuk 
tahun depan,” kata Ho Phiew kepada Selangorkini 
pada 12 Januari.

Kostum tarian singa oleh WSH Dragon & Lion 
Arts mendapat perhatian Kerajaan Negeri dan 
ia pernah ditonjolkan dalam program Rentak 
Selangor.

Mengimbau penglibatannya dalam warisan 
Cina itu, bapa tujuh anak berumur 69 tahun mula 
membuat kostum tarian singa pada 1986 secara 
kecil-kecilan di rumah.

“Asalnya pada 1984 buat tanglung suka-suka 
untuk diri sendiri, tetapi ada kawan minat hasil 
tangan saya, dia minta buatkan untuk dia.

“Lama-lama saya cuba buat kostum tarian singa 
pula,” kata anak jati Pulau Ketam, Klang itu.

Kostum tarian singa oleh Ho Phiew boleh 
disiapkan dalam lapan hari dan dijual pada harga 
antara RM3,000 hingga RM4,000.

Bakat membuat kostum tarian singa diwarisi 
dua anak perempuan dan seorang anak lelaki Ho 
Phiew. Anak-anaknya antara 10 pekerja di bengkel 
beliau.

Tugasan menyiapkan kostum tarian singa 

dibahagi berdasarkan 
kemahiran seperti 
membuat rangka, 
menjahit dan 
mewarna.

Proses membuat

Namun, tugas 
menjahit tidak 
dilakukan di bengkel, 
sebaliknya dilakukan 
pekerja wanita di rumah 
masing-masing.

Keistimewaan kostum 
tarian singa dihasilkan Ho Phiew 
ialah corak menarik dan rangka kepala 
singa daripada rotan batu yang lebih mudah 
dilentur, berkualiti dan tahan lama.

Ia berbeza sesetengah negara lain yang 
menghasilkan rangka kepala singa daripada buluh 
yang mudah patah.

Sementara itu, kulit kepala kostum tarian singa 
dibalut sejenis kertas khas diperbuat daripada 

buluh import dari 
China.

Pemilihan warna dan corak 
bergantung kepada permintaan 
pelanggan berbanding kostum 
singa tradisi yang terhad 
kepada warna putih dan hitam.

Selepas proses melukis 
corak selesai, kepala singa 
disapu cat pengilat bagi 
memastikan warnanya tidak 
luntur.

Ho Phiew menghasilkan 
dua jenis kepala singa iaitu Hok 

San dan Fut San. Kedua-duanya 
berasal wilayah Guangdong, 

China.
Kepala singa Hok San memiliki 

bibir yang mendatar dan tanduk 
yang bulat. Manakala Fut San pula bibir 

melengkung dan bertanduk runcing.
Namun rentak dan gerak tari 

bagi kedua-dua jenis kepala 
singa berkenaan hampir 

sama. Ia diiringi muzik 
menggunakan gendang, 

gong, simbal dan 
pemukul kayu.

Selain kostum 
tarian singa, 
Ho Phiew juga 
menghasilkan 
kostum tarian 
naga solo, namun 
hanya kecil-kecilan 

dan bergantung 
permintaan 

pelanggan.
Mengenai pantang 

larang membuat kostum 
tarian singa, Ho Phiew 

berkata tiada larangan 
tertentu, malah berbangga warisan 

masyarakat Cina itu diraikan kaum lain.
“Tiada pantang larang. Orang sekarang 

berfikiran lebih terbuka. Dahulu ada pantang 
larang orang perempuan tak boleh buat tugas itu 
dan ini, tetapi sekarang tidak lagi.

“Anak kawan saya orang Melayu juga ada 
menyertai persatuan tarian singa. Ada juga orang 
India tempah kostum dengan saya,” katanya.

APA ITU TARIAN SINGA?
	 lazimnya dimainkan ketika Tahun 
Baharu Cina atau sambutan majlis 
penting
	 dua penari memakai kostum singa dan 
meniru pergerakan haiwan itu
	 singa dianggap haiwan bertuah yang upaya 
hilangkan petanda buruk dan bawa nasib baik
	 dipercayai bawa kekayaan atau kemakmuran 
kepada pemilik jika dipersembah di 
premis kedai dan rumah
	 masyarakat dahulu percaya singa itu 
lambang keberanian dan kekuatan
	 mereka percaya tarian itu mampu usir 
kuasa jahat 

Bentuk tarian lazim
Terjaga daripada tidur
	 ketika ambil singa baharu
	 singa berguling dan terhuyung-hayang, meniru  
cara anak singa belajar berjalan
	 singa mulai stabil dan teruskan persembahan

Berjalan
	 singa berjalan perlahan, cermat dan berhati-hati
	 beri perhatian kepada khalayak dan berinteraksi 
dengan penonton
	 pergerakan ini selalu dalam persembahan awam

Makan sayur hijau
	 penari dapat bayaran dalam sampul merah, 
diikat dengan sayur hijau
	 singa dekati sayur dengan hati-hati dan 
mengambilnya
	 singa kunyah sayur, kemudian ia diluah sebagai 
tanda tuah 

Helah di meja
	 mula-mula bergurau dengan pengunjung
	 jika ada halangan, singa mencari helah untuk 
dapatkan sampul merah 

Beri penghormatan
	 ketika sampai di tempat sembahan, singa akan berlutut dan 
tunduk
	 selalunya tempat sembahan diletakkan buah oren

	 singa berada di atas tanah

Sumber ChinaCulture.org | LionDancePerformance.com | SydneyLionDance.au

maha berat demi melakukan perubahan 
sejarah di dunia.

Misi kenabian

Menerusinya, Iqbal mengingatkan pembaca 
tentang misi kenabian yang cukup besar 
dan wajar diteladani. Jika tidak, dibimbangi 
seseorang muslim akan tersilap dalam 
beragama.

Kesilapan yang mungkin sukar untuk 
disedari kerana pesona kerohanian yang 
akhirnya mengasingkan dirinya daripada 
realiti masyarakat dan kehidupan.

Terdapat banyak ayat al-Quran yang 
menyentuh kesimpulan yang disebut oleh Iqbal 
mengenai misi Nabi SAW untuk melakukan 
perubahan. Saya sebut dua contoh ayat.

Pertama, firman Allah dalam surah al-Hadid, 
ayat 25, yang terang menyebut bahawa objektif 
di sebalik pengutusan para rasul adalah untuk 
menegakkan keadilan:

“Demi sesungguhnya! Kami telah mengutus 
Rasul-rasul Kami dengan membawa 

bukti-bukti dan mukjizat yang 
jelas nyata dan Kami telah 

menurunkan bersama-
sama mereka 

Kitab Suci dan 
keterangan yang 

menjadi neraca 
keadilan, 

supaya 
manusia 
dapat 
menjalankan 
keadilan.”

Itu 
merupakan 
contoh 
misi sejagat 
di sebalik 

pengutusan 
para rasul dan 

nabi, termasuk 
Rasulullah SAW.
Contoh misi 

khusus yang 
menyebut perihal Nabi 

Muhammad pula disebut 
dalam surah al-Anbiya', ayat 

107:
“Tiadalah Kami mengutuskan engkau 

(wahai Muhammad), melainkan untuk menjadi 
rahmat bagi sekalian alam.”

Dua ayat yang dinukilkan ini merupakan 
contoh sahaja. Hakikatnya, terdapat sangat 
banyak ayat yang menegaskan tentang misi 
dan objektif risalah para rasul.

Dengan menyelidik satu persatu kisah para 
nabi dalam al-Quran, pasti terbukti lebih jelas 
penegasan itu.

Mereka diutuskan bukan sekadar untuk 
menenggelamkan kita dalam lautan kerohanian 
yang penuh lazat, tetapi menjadikan 
kerohanian sebagai bekalan menunaikan 
tanggungjawab sebagai agen perubahan dan 
kemakmuran.

Jika direnungi lebih mendalam, semua 

itu menegaskan tujuan agung di sebalik 
penciptaan Adam, iaitu misi kekhalifahan; 
mentaati tuhan, membangunkan kemanusian 
dan memakmurkan bumi amanah Tuhan.

Kembali kepada komentar penuh bermakna 
oleh Iqbal itu, setelah menunjukkan bahawa 
misi dan objektif kenabian itu suatu yang 
cukup Quranik, saya ingin menyebut hal 
sebaliknya pula.

Maksudnya, al-Quran turut merakamkan 
sikap sebahagian orang yang membelakangi 
misi perubahan tersebut. Mereka melihat 
utusan Tuhan dalam kaca mata keajaiban 
semata-mata.

Dalam surah al-Furqan, ayat tujuh, al-Quran 
menyebut kenyataan golongan kafir:

 "Mengapa Rasul ini makan minum dan 
berjalan di pasar-pasar (seperti manusia 
yang lain)? Sepatutnya diturunkan malaikat 
kepadanya, supaya malaikat itu turut 
memberi peringatan dan amaran bersama-
sama dengannya (sebagai saksi yang 
membenarkannya)."

Tugas nabi

Mereka mahu melihat nabi versi khayalan 
mereka yang bukan manusia, tidak makan 
dan tidak juga minum. Selain itu, mereka 
beranggapan tidak wajar utusan Tuhan turut 
berjalan di pasar-pasar.

Kefahaman salah mengenai tugas para 
nabi ini dibetulkan oleh al-Quran. Para nabi 
berjalan ke pasar bererti mereka menyertai 
aktiviti kehidupan kaum mereka.

Allah bukan sahaja tidak menurunkan 
malaikat, malah seseorang rasul yang 
diutuskan itu juga berbicara dengan bahasa 
kaumnya (surah Ibrahim ayat empat).

Tujuannya adalah untuk menerangkan 
kepada mereka ajaran dan perintah Tuhan, 
serta bersoal jawab, berdialog dan beraktiviti 
dengan mereka.

Anehnya, sebahagian muslim hari ini juga 
seolah-olah ditimpa penyakit yang sama.

Mereka berpandangan bahawa pewaris nabi 
-iaitu ulama- hendaklah sekadar memimpin 
kerohanian dan urusan 'keagamaan' - dengan 
makna yang sudah disempitkan.

Menurut mereka, ulama pewaris nabi tidak 
wajar mencemarkan diri dengan melibatkan 
diri dalam 'pasar ekonomi', 'pasar politik', 'pasar 
kesenian' dan 'pasar-pasar keduniaan' lain.

Sebahagian pelajar bidang agama juga 
dididik secara terpisah daripada bidang, buku 
dan isu keduniaan yang lain.

Walhal, untuk terlibat melaksanakan misi 
kenabian, segala simpang siur keduniaan perlu 
difahami.

Untuk melakukan perubahan, hubungan 
dengan Tuhan perlu dipelihara dan ditambah 
mutunya. Penyucian dan pembangunan jiwa 
adalah maha penting.

Namun, ia bukan satu-satunya atau 
kemuncak misi seseorang muslim kerana 
teladan Nabi SAW menunjukkan semua itu 
penguat diri untuk menunaikan amanah 
Tuhan untuk membaiki diri dan mengubah 
kemanusiaan ke arah yang lebih baik.

S
etiap tahun akan ada beberapa hari 
kebesaran Islam untuk diperingati dan 
diulang renung pengajarannya. Salah 
satunya ialah peristiwa Israk dan 

Mikraj.
Ulama berbeza pandangan tentang tahun 

dan bulan sebenar peristiwa agung ini. Namun, 
mereka bersepakat bahawa peristiwa ini 
berlaku.

Buktinya, ayat-ayat al-Quran terutamanya 
al-Israk ayat satu dan al-Najm ayat satu hingga 
18 sendiri menyebutnya.

Selain itu, pelbagai hadis sahih saling 
mengukuhkan dan menjelaskan antara satu 
sama lain.

Bagi muslim, setiap saat 
kehidupan Baginda 
mengandungi pedoman 
dan teladan 
termasuklah 
peristiwa Israk 
Mikraj.

Banyak 
sudah 
pengajaran 
yang 
ditulis dan 
diucapkan 
secara 
berulang-
ulang.

Namun, 
saya tertarik 
dengan satu 
pengajaran 
berharga 
daripada 
ilmuwan 
terbilang dari India 
Muhammad Iqbal. 
Beliau menukilkan 
kenyataan seorang ahli sufi 
besar Abdul Quddus Gangohi 
yang berkata:

"Muhammad of Arabia ascended the highest 
Heaven and returned. I swear by God that if 
I had reached that point, I should never have 
returned."

Seterusnya, Iqbal menyebut tentang 
perbezaan antara misi seorang sufi dan 
seorang nabi.

Menurutnya, seorang sufi mahu mencapai 
kemuncak kerohanian dengan meninggalkan 
segala ikatan keduniaan dan tenggelam dalam 
keasyikan hubungan dengan Tuhan.

Bagi seorang nabi pula, kemuncak 
kerohanian tersebut hanyalah permulaan.

Disebabkan itu, setelah mencapai puncak 
langit bertemu Tuhan, Nabi Muhammad SAW 
kembali ke bumi menunaikan tanggungjawab 

MARWAN BUKHARI A HAMID 
ialah penulis dan penterjemah. 

Lulusan Universiti Yarmouk, 
Jordan dan Universiti 
Sains Islam Malaysia

Renungi Israk Mikraj

SHAH ALAM - Bayaran Insentif Awal 
RM2,000 kepada penjawat awam gred 
56 dan ke bawah termasuk lantikan 
kontrak dibayar pada 23 Februari, kata 
Perdana Menteri Datuk Seri Anwar Ibra-
him.

Beliau menambah RM1,000 turut 
disalur kepada semua jawatan utama 
sektor awam membabitkan polis, bom-
ba, tentera, angkatan bersenjata dan 
seluruh anggota bersegaram, lapor 
Bernama.

“Bayaran insentif RM1,000 turut di- 
salur kepada semua pesara kerajaan 
termasuk veteran berpencen serta ve- 
teran tidak berpencen,” katanya di Put- 
rajaya pada 6 Februari.

Anwar yang juga menteri kewangan 

berkata bayaran disalur sementara kaji-
an Sistem Saraan Perkhidmatan Awam 
(SSPA) siap dalam dua bulan sebelum 
dibawa ke Kabinet untuk dimuktamad.

“Saya tidak mahu kata ia sengaja 
dilengah-lengah, sudahlah 12 tahun 
tunggu, kita ambil laluan pantas,” ka-
tanya merujuk kegagalan kerajaan se-
belumnya yang tidak membuat penye-
larasan itu.

Dalam pembentangan Belanjawan 
Madani 2024 pada 13 Oktober, beliau 
mengumumkan pelaksanaan penuh 
SSPA dibuat mulai 2025.

Anwar menjelaskan segenap lapisan 
rakyat dibantu termasuk peneroka yang 
menerima kenaikan Insentif Pengelu-
aran Getah kepada RM3 per kilogram 

(kg) berbanding RM2.50 per kg pada 
2022.

Katanya, Kadar Skim Subsidi Harga 
Padi pula naik daripada RM360 kepa-
da RM500 per metrik tan tahun lalu 
manakala harga lantai belian padi da- 
ripada RM1,200 kepada RM1,300 per 
metrik tan pada 2023.

Beliau menambah Bantuan Awal 
Persekolahan untuk murid tahun satu 
hingga tingkatan lima juga mula diba-
yar sejak bulan lepas untuk membantu 
persediaan persekolahan anak-anak.

Anwar berkata peningkatan bantu-
an untuk rakyat dapat dibuat beriku-
tan kejayaan mengurangkan ketirisan, 
pembaziran selain penyasaran subsidi 
elektrik dan pengapungan harga ayam.

RM2,000 dibayar pada 23 Februari

Insentif awal untuk 
penjawat awam

SHAH ALAM - Peruntukan pembangu-
nan RM2.81 bilion di Kelantan dilulus-
kan bawah Rancangan Malaysia ke-12 
(RMK12), kata Menteri Sumber Asli dan 
Kelestarian Alam Nik Nazmi Nik Ahmad.

Katanya, angka itu meningkat 
RM0.24 bilion berbanding dana asal 
pada 2023 melibatkan 92 projek ba-
haru yang diluluskan pada tahun ini 
daripada keseluruhan 425 projek, lapor 
Bernama.

Peruntukan terbesar melibatkan 
32 projek termasuk enam pembinaan 
Lebuh Raya Kota Bharu-Kuala Krai dan 
sembilan pakej Lebuh Raya Lingkaran 
Tengah Utama dari Kuala Krai ke Gua 
Musang.

Nik Nazmi menjelaskan pembinaan 
jajaran lebuh raya, projek Laluan Rel 
Pantai Timur (ECRL) serta naik taraf 
Lapangan Terbang Sultan Ismail Petra 
(LTSIP) sedang rancak dibina.

Beliau menambah berkata fasa ba-
haru Projek Lembangan Sungai Berse-
padu melibatkan kos RM1.06 bilion 
bagi fasa 2 Sungai Kelantan dan RM0.5 
bilion bagi fasa 3 Sungai Golok juga di-
luluskan.

“Sebanyak 13 projek secara terkum-
pul berkaitan banjir di pelbagai pering-
kat pelaksanaan diluluskan di negeri 
ini dengan jumlah keseluruhan RM3.83 
bilion," katanya.

92 projek baharu di Kelantan

SHAH ALAM - Jumlah kes demam deng-
gi turun kepada 3,781 kes bagi tempoh 21 
hingga 27 Januari berbanding 3,971 pada 
minggu sebelumnya, kata ketua pengarah 
kesihatan.

Datuk Dr Muhammad Radzi Abu Hassan 
menjelaskan sembilan kematian berlaku 
akibat komplikasi demam denggi dilapor 
berbanding empat bagi tempoh sama 
pada 2023.

Beliau dalam kenyataan pada 5 Feb- 
ruari juga menjelaskan bilangan lokaliti tit-
ik panas adalah 148 lokaliti berbanding 127 
pada minggu sebelumnya, lapor Bernama.

Katanya, sebanyak 124 dikesan di Sela- 
ngor, Kuala Lumpur dan Putrajaya (14), Ne-
geri Sembilan (lima), Perak (tiga) manakala 
masing-masing satu lokaliti di Pulau Pinang 
dan Sabah.

Sembilan kematian 
kes denggi 

AMANAT… Datuk Seri Anwar Ibrahim berucap dalam program Sepetang Perdana Menteri bersama Penggerak Madani 
Negeri Sembilan di Rembau pada 1 Februari. Foto Facebook Anwar Ibrahim

SHAH ALAM - Bekalan bawang di negara 
ini masih mencukupi sekalipun India ma-
sih menyekat eksport bawang, kata Men-
teri Pertanian dan Keterjaminan Makanan 
Datuk Seri Mohamad Sabu.

Beliau menambah kerajaan mengam-
bil langkah mengimport bawang dari 
China, Thailand dan Pakistan untuk me-
mastikan bekalan sentiasa mencukupi, 
lapor Bernama.

“Kita tidak mengalami masalah kekura- 
ngan bekalan bawang cuma harganya turun 
naik," katanya pada 5 Februari sambil men-
jelaskan sekatan itu bersifat sementara.

Akhir tahun lalu, Direktorat Perdaga- 
ngan Luar Negeri India mengumumkan 
negara itu melarang eksport bawang se- 
hingga 31 Mac bagi meningkatkan bekalan 
domestik dan membendung inflasi.

Import bawang dari 
China, Pakistan

SHAH ALAM - Seramai 2.69 juta individu 
mendaftar dalam Sistem Pangkalan Data 
Utama (Padu) di seluruh negara setakat 6 
Februari, kata Ketua Perangkawan Datuk Seri 
Mohd Uzir Mahidin.

Katanya, Sarawak, Selangor, Johor, Perlis 
dan Kelantan merekod pendaftaran tertinggi 
sejak sistem bertujuan memudahkan penya- 
luran bantuan itu dilancarkan pada 2 Januari, 
lapor Bernama.

“Pendaftaran tinggi turut direkod di Jo-
hor iaitu 270,000 orang dan lebih 100,000 di 
Perlis, Sarawak dan Selangor juga mencatat 
pendaftaran tinggi,” katanya pada 7 Februari.

Beliau yang meninjau proses pendaftaran 
di Pusat Ekonomi Digital (Pedi) di Bachok, 
Kelantan menambah seramai 191,078 pen-
duduk di negeri itu selesai membuat kemas 
kini maklumat.

Mohd Uzir yakin sasaran tiga juta individu 
mendaftar Padu dicapai dalam masa terdekat 
berikutan 911 Pedi di seluruh negara menye-
diakan perkhidmatan membantu penduduk.

Hampir tiga juta 
daftar Padu

Oleh NORRASYIDAH ARSHAD

HULU LANGAT - Lebih RM127 juta 
Bantuan Awal Persekolahan (BAP) 
disalur kepada 848,744 pelajar di 
negeri ini, kata Menteri Pendidikan 

Fadhlina Sidek.
Menjelaskan agihan dibuat Ja-

batan Pendidikan Negeri (JPN) Sela- 
ngor, beliau berkata jumlah itu an-
tara tertinggi berikutan Selangor 
ada 933 sekolah sekali gus bilangan 
pelajarnya ramai.

“Dengan bantuan awal ini, kita 
yakin dapat meringankan beban ibu 
bapa. Jumlah RM150 (seorang pela-
jar) perlu diberi sepenuhnya kepada 
ibu bapa.

“Kalau ada aduan (bantuan dipo-
tong), kita akan siasat. Jumlah diberi 
mesti sepenuhnya. Kalau tidak, kita 
akan tuntut dan minta dikembalikan 
(kepada pelajar),” katanya.

Bel iau ditemui dalam majl is 
penyerahan cek cura bantuan itu ke-
pada Pengarah JPN Selangor Dr Jafri 
Abu di Sekolah Menengah Jenis Ke-
bangsaan Cina Yu Hua di sini pada 2 
Februari.

Dalam Belanjawan Madani 2024, 
lebih RM788 juta disediakan untuk 
penyaluran sumbangan berkenaan, 
hampir sekali ganda berbanding 
bantuan sama pada tahun lalu iaitu 
RM450 juta.

Secara keseluruhan,  kemen- 
terian pendidikan menerima pe-
runtukan lebih RM58.7 bilion bagi 
mengekalkan bidang itu sebagai 
komponen utama.

Tiada pemotongan

848,744 pelajar 
terima bantuan

SHAH ALAM - Barah punca kema-
tian keempat tertinggi di Malaysia, 
meningkat kepada 12.6 peratus pada 
2022 berbanding 10.5 peratus tahun 
sebelumnya, kata Menteri Kesihatan 
Dr Dzulkefly Ahmad.

Beliau berkata penyakit itu 
antara punca utama ke-
matian di hospital swasta 
meliputi 26.44 peratus 
dan keempat di hospital 
Kementerian Kesihatan 
iaitu 9.29 peratus, lapor 
Bernama.

“Ini  dik aitk an dengan 
pengesanan penyakit pada tahap 
lewat iaitu tahap III dan IV yang ting-
gi melebihi 60 peratus daripada ke- 
seluruhan barah yang dilapor,” 
menurut kenyataan beliau.

Katanya, 168,822 kes baharu di-
lapor antara 2017 hingga 2021 
manakala barah payudara, barah ko- 

lorektal, barah paru-paru, barah lim-
foma dan barah hati merekod kadar 
tertinggi.

Dr Dzulkefly sempena Hari Kan-
ser Sedunia pada 4 Februari menye-

ru rakyat mengamal gaya hidup 
sihat melalui pemakanan, 

aktif secara fizikal, tidak 
mengambil alkohol dan 
tidak merokok.

B e l i a u  m e n g a j a k 
semua menyokong usa-
ha mencegah barah ter-

masuk pemberian vaksin 
hepatitis B kepada bayi dan 

vaksin Papillomavirus Manusia 
kepada remaja perempuan berumur 
13 tahun.

“Jalani saringan pengesanan lebih 
awal kerana ia meningkatkan kadar ke-
langsungan hidup, mengurangkan mor-
biditi pesakit barah dan meningkatkan 
kualiti hidup pesakit barah,” katanya.

Kematian akibat barah 
makin bertambah

SHAH ALAM - Sebanyak 129 kelas prase-
kolah akan ditambah pada tahun ini bagi 
memberi peluang kepada lebih ramai mu-
rid mendapatkan pendidikan pada pering-
kat awal, kata menteri pendidikan.

Fadhlina Sidek berkata peluasan kelas 
sedemikian dibuat pada setiap tahun un-
tuk meningkatkan enrolmen ke tahap 90 
peratus bagi memastikan tiada keciciran 
murid, lapor Bernama.

Beliau menambah sebanyak 9,909 kelas 
prasekolah di seluruh negara melibatkan 
lebih 200,000 murid manakala peluasan 
kelas prasekolah pada tahun lepas seba- 
nyak 119 kelas.

"Kita juga hendak pastikan lebih ramai 
murid mendapat pendidikan percuma ter-
utama kalangan murid berkeperluan khas,” 
katanya di Georgetown pada 4 Februari

Fadhlina menjelaskan kementerian juga 
menyediakan inisiatif Bantuan Makanan 
Prasekolah (BMP) kepada murid bagi me- 
ngatasi isu malnutrisi dan kemiskinan mul-
tidimensi.

Pada 3 Februari, beliau mengumumkan 
kewujudan pasukan khas untuk menye-
laras semula sistem pendidikan prasekolah 
bawah kementerian itu bagi mempercepat 
reformasi pendidikan.

Tambah bilangan 
kelas prasekolah SHAH ALAM - Kira-kira 42 peratus wa- 

nita terlibat sebagai pembuat keputusan 
dalam sektor perkhidmatan awam, kata 
menteri pembangunan wanita, keluarga 
dan masyarakat 

Justeru, Datuk Seri Nancy Shukri 
mencadangkan kuota 30 peratus yang 
ditetapkan kerajaan sebelum ini diha-
pus sebaliknya tiada had untuk perkara 
tersebut, lapor Bernama.

Beliau berkata ramai wanita berkela- 
yakan dari segi pengalaman dan akade-

mik untuk berdiri sama tinggi dengan 
kaum lelaki sebagai pembuat keputusan 
dalam pelbagai peringkat perkhidmatan.

"Tidak perlu ada had lagi, kita tidak 
perlu wujudkan sebarang siling,” kata- 
nya dalam program Laman Wanita Ne-
geri Bersejarah sempena Hari Wanita 
Antarabangsa di Jasin, Melaka pada 5 
Februari.

Beliau mengulas saranan bekas Men-
teri Perdagangan Antarabangsa dan In-
dustri Tan Sri Rafidah Aziz supaya kuota 

itu dimansuh sebaliknya penyertaan 
wanita hanya dibuat berdasarkan merit.

Nancy menambah penyertaan wanita 
dalam tenaga buruh menunjukkan pe- 
ningkatan saban tahun iaitu 55.3 pera-
tus pada 2020, 55.5 peratus (2021), 55.8 
peratus (2022) dan 55.9 peratus (2023).

“Peningkatan penyertaan wani-
ta dalam tenaga buruh ini dijangka 
dapat diteruskan menerusi penyediaan 
persekitaran ekonomi yang kondusif 
dan mesra wanita,” katanya.

42 peratus wanita buat keputusan

KILANG TERES (pegangan kekal)

- Berdekatan dengan Pasar Borong Selayang dan Pasar raya NSK.

- Bekalan kuasa: 150 amp
- Pondok pengawal keselamatan dilengkapi dengan CCTV
- Berpotensi untuk pelaburan

Tiada lagi kilang teres berhampiran Bt Caves, Selayang, Kepong, Gombak, Batu 

Blok A : 

RM5,935,401.11
Daripada

RM4,900,575.56 
Daripada

Blok B : 

40 kaki ketinggianLOT BUMIPUTERA

Diskaun 10% untuk Bumiputera sahaja

KOTA

SHAH ALAM - Pemilik harta bawah pen-
tadbiran pihak berkuasa tempatan Klang 
diingatkan supaya membayar cukai taksi- 
ran bagi tahun ini selewat-lewatnya pada 
29 Februari.

Menggalakkan pembayaran dalam 
talian, Datuk Bandar Klang Datin Paduka 
Noraini memaklumkan orang ramai boleh 
menyemak status masing-masing melalui 
pautan ipay.mpklang.gov.my 

“Kempen pembayaran cukai taksiran 
turut dijalankan di pusat membeli-belah 
AEON Bukit Tinggi dan Bukit Raja, Klang 
dengan waktu operasi jam 10 pagi hingga 
6 petang.

“Bagi pusat membeli-belah AEON di 
Bukit Tinggi, kaunter pembayaran dibuka 
pada 10 dan 11 Februari manakala 17, 18, 
24 dan 25 Februari di AEON Bukit Raja,” ka-
tanya pada 2 Februari.

Lunas cukai taksiran 
sebelum 29 Februari

SUBANG JAYA - Majlis Bandaraya Su-
bang Jaya (MBSJ) menyediakan sebanyak 
25 tapak bazar Ramadan membabitkan 
1,560 petak jualan pada tahun ini.

Datuk Bandar Subang Jaya Dato’ 
Mohd Fauzi Mohd Yatim memberitahu 
MBSJ berusaha memastikan lokasi sele-
sa untuk 1,167 peniaga dan pengunjung 
sepanjang bulan mulia itu.

Beliau juga menjelaskan perubahan 
lokasi niaga dari Jalan Prima 5/4 ke Jalan 
Prima 5/1, Taman Puchong Prima bagi 
mengatasi isu halangan sebelum ini.

“Dengan kekuatan penguat kuasa 
MBSJ, kita harap semua berjalan lancar, 
pengunjung juga memberi kerjasama 
serta patuh dengan arahan,” katanya da-
lam mesyuarat bulanan MBSJ pada 31 
Januari.

Ubah lokasi bazar 
Puchong Prima

SUBANG JAYA - Pembukaan Taman 
Komuniti Putra Heights seluas 3.07 hek-
tar yang lengkap pelbagai kemudahan 
untuk masyarakat setempat dan pe- 
ngunjung luar untuk beriadah.

Datuk Bandar Subang Jaya Dato’ 
Mohd Fauzi Mohd Yatim menjelaskan 
projek yang dibangunkan Sime Darby 
Property itu siap dibina pada Disember 
tahun lalu melibatkan kos RM3.2 juta.

“Kemudahan lengkap yang terdapat 

di taman ini seiring visi Majlis Banda-
raya Subang Jaya untuk menjadi se-
buah bandar raya mampan dan bestari,” 
katanya.

Beliau merasmikan taman rekreasi 
berkenaan bersekali Hari Tanpa Ken- 
deraan Subang Jaya edisi pertama 2024 
di sini pada 4 Februari.

Taman tersebut dilengkapi kemu-
dahan antaranya papan tanda, permai- 
nan kanak-kanak, alatan senaman warga 

emas dan laluan pejalan kaki sepanjang 
1,042 meter di lingkaran dalam dan luar.

Selain itu, ada tempat rehat, meja 
dan kerusi, dataran, arca dan padang 
berumput untuk aktiviti bermain 
layang-layang.

Ia menjadi antara taman komuniti 
tumpuan di Putra Heights selepas Ta-
man Rekreasi Putra Height (linear park) 
dan Taman Kejiranan Putra Bestari 2, 
Putra Heights (taman 10,000 langkah).

Bangunkan taman komuniti baharu

AKSI… Pesembahan seni silat harimau ketika program Hari Tanpa Kenderaan Majlis Bandaraya Subang Jaya dan 
perasmian Taman Komuniti di Putra Heights, Subang Jaya pada 4 Februari. Foto FIKRI YUSOF

Oleh SITI ROHAIZAH ZAINAL

PETALING JAYA - Datuk bandar ba-
haru Petaling Jaya mahu bertemu ma-
syarakat bagi mengumpul 
maklum balas seterusnya 
menyelesaikan segala 
isu berbangkit sebe- 
rapa segera.

Mohamad Zahri Sa-
mingon menjelaskan 
bandar tersebut memi-
liki identiti tersendiri 
dan harus berdiri setaraf 
kota metropolitan lain dengan 
menyelesaikan aduan penduduk se-
tempat.

Memberi contoh masalah pembua- 

ngan sampah, beliau menegaskan pun-
ca sebenar isu tersebut perlu diketahui 
sebelum ia ditangani ahli majlis dan 
pegawai berkaitan dengan baik.

“Saya sendiri akan turun padang ber-
sama ahli majlis dan ketua komuniti 

untuk bertemu penduduk setem-
pat. Jika ada aduan penduduk, 

ini bermakna kita masih belum 
mencapai tahap terbaik.

“Masalah itu perlu disele-
saikan dengan kerjasama 

semua pihak termasuk pen-
duduk,” katanya dalam majlis per-

akuan penerimaan jawatan sebagai 
datuk bandar di sini pada 6 Februari.

Beliau dilantik sebagai datuk bandar 
ketujuh menggantikan Mohd Azhan Md 
Amir yang dilantik sebagai timbalan ke-

tua setiausaha (pengurusan dan pemba-
ngunan) Kementerian Pengajian Tinggi.

Mohamad Zahri juga menjelaskan 
lebih 500 program atau projek yang di-
jalankan Majlis Bandaraya Petaling Jaya 
berdasarkan teras Rancangan Selangor 
Pertama (RS-1) dan Malaysia Madani.

“Sebanyak 66 program dibuat bawah 
teras satu (pengukuhan ekonomi), teras 
dua inklusiviti sosial dan kesejahteraan 
(58 program), teras ketiga pemacu ke- 
lestarian (108 program) dan teras keem-
pat tadbir urus (254 program).

“Menerusi Petaling Jaya Pintar, 
Mampan dan Berdaya Tahan 2030 
membabitkan 10 tema, ia mencapai 
87.7 peratus pada 2023 dan kita sasar 
capai 90 peratus pada tahun ini,” ka-
tanya.

Seru ahli majlis turun padang

Segera tangani 
aduan penduduk 

AMPANG JAYA - Seramai 175 penguat 
kuasa Majlis Perbandaran Ampang Jaya 
(MPAJ) dilantik sebagai warden trafik 
berkuat kuasa 1 Februari tahun lalu.

Yang dipertuanya berkata lantikan 
bawah Akta Pengangkutan Jalan 1987 
(Akta 333) bertujuan menangani isu ke- 
salahan lalu lintas dengan lebih berkesan.

“Warden trafik akan menguat kuasa 
beberapa peraturan yang membolehkan 
tindakan penundaan kenderaan, kapit ta-
yar serta kompaun jalan raya,” kata Dr Ani 
Ahmad pada 6 Februari.

Dato’ Menteri Besar Dato’ Seri Amiru-
din Shari menyempurnakan pelancaran 
warden trafik MPAJ di Pusat Konvensyen 
MPAJ di sini.

Menurut Dr Ani, pelantikan itu mem-
bantu menyuraikan kesesakan trafik se- 
hingga 20 peratus khususnya di kawasan 
tumpuan tinggi.

Lantik 175 warden 
kawal aliran trafik

SHAH ALAM - Seramai 5,000 pengunjung 
dijangka memeriahkan Pameran Terbuka 
Galeri Shah Alam 2023 antara 27 Januari 
hingga 29 Februari, kata EXCO Kebudayaan 
Borhan Aman Shah.

Merasmikan acara itu pada 27 Januari, 
beliau berkata pengunjung berpeluang 
menyaksikan 52 karya seni pelbagai tema 
bersesuaian corak kehidupan penduduk 
negara ini dalam pameran berkenaan.

“Pameran tersebut menerima 166 
penyertaan dari seluruh negara tetapi 
52 karya terpilih untuk dipamer kepada 
umum termasuk hasil kerja dari golongan 
pelajar.

“Pameran ini memperkenal empat ka- 
tegori karya utama iaitu gabungan tema 
luas, naratif sosiobudaya hingga eksplorasi 
rohani, karya 2D dan 3D serta media baha-
ru,” katanya lagi.

Pameran kesenian 
hingga 29 Februari

SHAH ALAM - Usaha giat memartabat 
bidang seni termasuk mewarta beberapa 
warisan tradisional bertujuan mengangkat 
Selangor sebagai kota seni, kata EXCO Ke-
budayaan Borhan Aman Shah.

Beliau menjelaskan langkah itu sejajar 
matlamat negeri untuk meneruskan ke- 
sinambungan budaya dan warisan sekali 
gus memberi dampak positif kepada sek-
tor ekonomi serta sosial budaya.

Katanya, beberapa khazanah diwarta an-
taranya Sate Kajang, Nasi Ambeng, Batik Se-
langor bermotif bunga tanjung berkelopak 
sembilan yang bakal menjadi corak pakaian 
rasmi penjawat awam negeri.

“Ini supaya budaya dan warisan maju 
seiring perkembangan seni kontempo-
rari dalam industri kreatif,” katanya yang 
mewakili Dato’ Menteri Besar merasmikan 
Pameran Terbuka Galeri Shah Alam 2023 
pada 27 Januari.

Sementara itu, galeri lukisan baharu 
milik Kerajaan negeri yang menggunakan 
bangunan lama milik Bank Negara Malay-
sia di Seksyen 14, di sini dijangka siap dua 
tahun lagi.

Borhan berkata bangunan itu memiliki 
bilik kebal yang akan menempatkan kolek-
si lukisan Duli Yang Maha Mulia Sultan Se-
langor.

Angkat Selangor 
sebagai kota seni

Oleh SUHAILA SHAHRUL ANNUAR

KUALA LANGAT - Kerajaan Selangor 
giat menerbitkan telefilem sempe-
na sambutan Aidilfitri berjudul Ayah 
Panggil Balik yang membawa mesej 
kekeluargaan dan perpaduan.

Bakal ditayang pada minggu kedua 
Syawal melalui saluran Radio Televi- 
syen Malaysia, telefilem itu memapar-
kan bantuan kebajikan menerusi Ilti-
zam Selangor Penyayang, kata EXCO 
kebudayaan.

Menurut Borhan Aman Shah, ia 
mengisahkan dua beradik iaitu Fendi 
dan Husna yang terpaksa menerus-
kan kehidupan di bandar selepas 
berdepan konflik kekeluargaan di 
kampung.

Katanya, kedua-dua watak lakonan 

Syafie Naswip dan Amirah Drummer 
menempuhi cabaran hidup hasil pel-
bagai bantuan negeri antaranya mo-
dal memulakan perniagaan dan 
perumahan.

“Selepas dua drama 
iaitu Senandung Ai- 
dilfitri (2022) dan Se-
lalu Ada terbit tahun 
lalu yang mencatat 
tontonan agak mem-
berangsangkan, ada 
permintaan untuk drama 
lebih panjang.

“Jadi, kita terbitkan telefilem 
yang sarat dengan kisah masyarakat 
dan diselitkan mesej inisiatif Kerajaan 
Negeri untuk rakyat manfaatkan,” ka-
tanya pada 28 Januari.

Borhan menambah telef i lem 
berkenaan juga menonjolkan hubu- 

ngan rakyat dengan kerajaan yang 
saling berkait menerusi pelbagai ben-
tuk program dan faedah.

Borhan berkata keistimewaan 
Projek Wilayah Pembangu-

nan Bersepadu Selangor 
Selatan (IDRISS) melibat-
kan Sepang dan Kuala 
Langat juga dipapar.

“Kita mahu ketengah-
kan Selangor sebagai 

sebuah negeri berdaya 
huni yang tidak jauh dari 

bandar dan tidak terlalu ter-
pencil dengan rakyatnya yang 

bersatu-padu,” katanya lagi.
Telefilem tersebut menampilkan 

pelakon veteran dan terkenal an-
taranya Dato’ Ahmad Tamimi Siregar, 
Zaidi Omar, Fazlina Ahmad Daud dan 
Ropie Cecupak.

KUALA LANGAT - Dato’ Menteri Besar 
Dato’ Seri Amirudin Shari dan be-
berapa EXCO negeri tampil 
dalam telefilem Ayah 
Panggil Balik yang bakal 
ditayang pada Syawal ta-
hun ini.

Pengarahnya Che Mie 
berkata Amirudin meme-
gang watak sebagai Tuan 
Kamil dalam drama selama 
120 minit yang turut menyelitkan 
Iltizam Selangor Penyayang (ISP), program 
kebajikan Selangor.

“Amirudin tampil dalam banyak ba-
bak dan wataknya penting un-

tuk menghidupkan jalan ce- 
rita. EXCO lain ialah Borhan 

Aman Shah, Dato’ Ng Suee 
Lim dan V Papparaidu.

“Penampilan mereka 
simbolik rakyat berbilang 

kaum selain mempromosi 
Inisiatif Roda Darul Ehsan, 

Skim Pinjaman Teknologi 
Asas Selangor dan bantuan pe-

rumahan,” katanya pada 28 Januari.
Syafie Naswip, Zaidi Omar dan Fazli-

na Ahmad Daud antara pelakon terke-
nal yang membintangi telefilem yang 
bakal ditayang pada minggu kedua 
Aidilfitri.

Che Mie juga menjelaskan peng-
gambaran telefilem itu yang sesuai 
untuk tontonan semua lapisan ma-
syarakat dijalankan selama 10 hari seki-
tar Kuala Langat dan Shah Alam.

“Kita yakin ramai akan menonton 
telefilem sarat dengan pengajaran 
ini. Waktu tayangan juga dilihat se-
suai dan turut diulang tayang selepas 
itu,” katanya.

MB, EXCO pegang watak penting

Telefilem khas Ayah Panggil Balik

Papar penyelesaian
konflik keluarga 

SHAH ALAM - Universiti Islam Sela- 
ngor (UIS) memeterai memorandum 
persefahaman (MoU) dengan tiga 
agensi Kerajaan Negeri untuk tempoh 

lima tahun.
Menurut UIS, 

agensi tersebut 
adalah Jabatan Ke-
hakiman Syariah 
Selangor (Jakess), 
Jabatan Pendak-
waan Syariah Se-
langor (JPSS) dan 
Jabatan Agama 
Is lam S elangor 
(Jais).

Dalam kenyata-
an sama, UIS turut 

memperbaharui MoU kali ketiga de-
ngan Persatuan Peguam Syarie Ma-
laysia (PGSM) bagi tempoh dua tahun 
berakhir pada 2025.

“MoU ini bagi mencapai perse-
fahaman dalam menjalin pelbagai 
kerjasama seperti membangun dan 
membentuk jaringan kepakaran da-
lam bidang penyelidikan, penerbitan 
dan informasi.

“Selain itu, ia juga bertujuan mem-
beri peluang kepada pelajar UIS 
menjalani latihan industri mahupun 
kursus di agensi tersebut,” kata UIS di 
Facebook pada 31 Januari.

Pada majlis sama, Fakulti Syariah 
dan Undang-undang UIS mengan-
jurkan forum bertajuk Pekerja Ce-

merlang, Idaman Majikan bagi per-
sediaan pelajar menjalani latihan 
industri.

Perbincangan berkenaan turut 
menampilkan wakil Jakess, JPSS, Jais 
dan PGSM sebagai moderator.

“Program ini dilihat dapat mem-
beri pendedahan berkaitan amalan 
dalam profesion guaman dan ke-
hakiman syarie kepada pelajar oleh 
pengamal undang-undang dalam 
pelaksanaan undang-undang syariah 
di Malaysia.

“UIS ber terima kasih kepada 
Jakess, JPSS, Jais dan PGSM atas ke-
sudian memeterai MoU dan komi-
ted merealisasikan objektifnya,” kata 
kenyataan tersebut.

UIS jalin kerjasama tiga agensi

PENGURUSAN AIR SELANGOR SDN BHD  
(201401006213)

Bil. NO. TENDER KETERANGAN

1.

2.

PN0000017146

TBA

HARDWARE, SOFTWARE SUPPORT AND 
MAINTENANCE FOR AIR SELANGOR’S 
INTELLIGENT COMMAND CENTRE (ICC)

PROVISION OF OWNER’S ENGINEER SERVICES 
FOR THE PROPOSED DEVELOPMENT OF 
RASAU WATER SUPPLY SCHEME (STAGE 2), 
SELANGOR DARUL EHSAN

®

KENYATAAN TENDER

Untuk butiran lanjut dan penyertaan tender di atas, sila layari laman web kami di https://
www.airselangor.com/vendor/tender-lists or https://tender.airselangor.com



21
selangorkini 8 - 14 Februari 2024
ARENA

UIS jalin kerjasama tiga agensi

SHAH ALAM - Selangor FC memperkenal 
tiga pemain import baharu bagi mem-
perkuat pasukan mengharungi Liga Ma-
laysia musim 2024/2025.

Pemain Uzbekistan, Umarbek Eshmuro-
dov diumum import pertama yang ditan-
datangani bagi memperkukuh barisan 
pertahanan. Bekas pemain FC Nasaf Qarshi 
itu beraksi 218 perlawanan dalam divisyen 
satu Liga Uzbekistan.

Red Giants turut memperkukuh barisan 
tengah dengan kehadiran Ronnie Fernán-
dez dari kelab Bolivar La Paz. 

Barisan serangan turut diperkuat de-
ngan kemasukan Alvin Fortes yang ber-
hijrah dari kelab liga Thailand Ratchaburi 
FC. Pemain berusi 30 tahun itu pernah ber- 
aksi di Finland, Turki, Greece dan Republik 
Czech untuk mengembangkan karier bola 
sepaknya.

Tiga import kukuh 
Selangor FC

SHAH ALAM - Jaguh berbasikal trek ne- 
gara Datuk Mohd Azizulhasni Awang ce-
merlang memperoleh gelaran keirin lelaki 
dalam Kejohanan Piala Negara-Negara Ke-
satuan Berbasikal Antarabangsa (UCI) di 
Adelaide, Australia pada 3 Februari.

Perlumbaan di Super-Drome itu me-
nyaksikan beliau mempamer kayuhan ber-
tenaga mengetepikan cabaran getir dua 
pelumba Jepun, Shinji Nakano dan Kaiya 
Ota untuk memperoleh emas pertamanya 
tahun ini.

Kemenangan itu sekali gus memberi 
mata buat Mohd Azizulhasni untuk ke Su-
kan Olimpik Paris 2024 pada Julai, lapor 
Bernama.

Seorang lagi pelumba negara Muham-
mad Fadhil Zonis gagal menamatkan 
perlumbaan dalam pusingan repechage 
selepas menamatkan saringan kedua di 
kedudukan kedua acara keirin.

Azizulhasni kekal 
status juara keirin

KUALA LUMPUR - Penonton dinasihat 
menggunakan pengangkutan awam untuk 
menyaksikan perlawanan Selangor menen-
tang Singapura dalam Piala Sultan Selangor 
(TSSC) di Stadium Merdeka pada 17 Ogos 
nanti.

Pengerusi Jawatankuasa Tan Sri Abd 
Karim Munisar berkata Rapid Rail Sdn Bhd 
(Rapid Rail) turut bersetuju untuk melanjut-
kan operasi sehingga 12.30 pagi pada hari 
perlawanan.

“Empat stesen berdekatan stadium ia-
itu stesen Transit Aliran Ringan Hang Tuah, 
Transit Aliran Massa Merdeka dan dua stesen 
monorel iaitu Hang Tuah dan Maharajalela.

“Sebaiknya guna pengangkutan awam ini 
untuk memastikan perjalanan lancar kerana 
terdapat pembinaan di kawasan sekitar sta-
dium yang akan menimbulkan kesulitan lalu 
lintas,” katanya pada 2 Februari.

Saran guna 
pengangkutan awam

Oleh FITRI HAZIM HAZAM 

SHAH ALAM - Selangor FC terus 
mendapat suntikan semangat bagi 
menghadapi saingan musim ini dengan 
meneruskan kerjasama strategik bersa-
ma syarikat penyaman udara terkemu-
ka Jepun, Daikin.

Ketua Pegawai Eksekutifnya Dr Jo-
han Kamal Hamidon berkata pencapa-
ian besar Red Giants menerima tajaan 
untuk dua musim berturut-turut mem-
bantu mengukuhkan jenama kelab.

“Menerusi kerjasama ini, logo Daikin 
akan dipapar pada jersi perlawanan 

dan latihan pasukan bola sepak Merah 
Kuning pada musim hadapan,” katanya 
pada 1 Februari.

Beliau ditemui selepas memeterai 
perjanjian dengan syarikat itu sambil 
disaksikan Duli Yang Teramat Mulia Raja 
Muda Selangor Tengku Amir Shah dan 
Ketua Pegawai Daikin Malaysia Toshiha-
ru Tsurumaru.

Selain mahu membuat lebih banyak 
kerjasama, Dr Johan menambah Se-
langor FC giat merangka strategi bagi 
memastikan pasukan berkenaan tampil 
selaku pencabar utama pada musim 
depan. 

“Naik taraf Stadium Majlis Bandaraya 

Petaling Jaya selaku ‘Home Venue’ da-
lam proses dan kita jangka kekuatan 
pasukan akan ditambah dengan ke-
hadiran pemain import baharu kelak,” 
katanya.

Sementara itu, Pengurus Kanan Pe-
masaran Daikin Malaysia Louis Chan 
berkata tajaan wang tunai tanda soko-
ngan kepada Selangor FC dalam meng-
hadapi saingan musim hadapan.

Beliau menjelaskan kesinambungan 
kerjasama sejak tahun lalu juga komit-
men syarikat tersebut untuk memba-
ngunkan bola sepak dan membina 
hubungan baik bersama masyarakat 
melalui sukan.

Daikin terus taja Selangor FC

Suntik semangat 
hadapi Liga M

PETALING JAYA - Tumpuan Kesatu-
an Ragbi Selangor (KRS) tahun ini ter-
arah kepada persiapan menghadapi 
temasya Sukan Malaysia (SUKMA) ke-
21 di Sarawak yang berlangsung dari 
17 hingga 24 Ogos.

Presidennya Lim Yi Wei berkata 
program latihan bagi menghadapi 
temasya dwitahunan itu dimulakan 
sejak Jun tahun lalu.

“Sekarang latihan sedang ber-
jalan dan kami difahamkan senarai 
panjang pasukan SUKMA 2024 akan 
dikemukakan nanti sekitar Jun atau 
Julai,” katanya selepas Mesyuarat 
Agung Tahunan KRS Hotel Crystal 

Crown Petaling Jaya pada 3 Februari.
Yi Wei yang dipilih sebagai Presi-

den KRS penggal 2024-2026 berkata 
tumpuan turut diberikan kepada Ke-
johanan Liga KRS dan Piala Agong.

“Kita juga akan mengubah sedikit 
strategi berkaitan Kejohanan Piala 
Agong tetapi ia akan diumumkan 
nanti,” katanya.

Mengulas lanjut, beliau bersama 
jawatankuasa baharu akan meng-
gandakan usaha mengembalikan 
kegemilangan ragbi Selangor de-
ngan memperbanyak program pem-
bangunan dan pendedahan sukan 
itu di semua peringkat termasuk se-

kolah.
“Kita mahu jadikan Selangor se-

bagai ‘rumah kuasa’ ragbi Malaysia. 
Selain bekerjasama dengan kelab 
ragbi dan bersekutu, kita akan beker-
jasama dengan sekolah.

“Ini supaya dapat perbanyakkan 
aktiviti pembinaan kapasiti dalam 
kalangan pelajar, guru dan jurulatih 
sehingga dapat mewujudkan satu 
saluran bakat ragbi kepada pasukan 
lebih senior,” katanya.

Katanya tumpuan lain termasuk 
aspek kebajikan atlet, sokongan 
dana serta memperkasa pembangu-
nan ragbi wanita.

Bangunkan pelapis ragbi negeri

Tengku Amir Shah (tengah) menyaksikan pertukaran dokumen antara Dr Johan (dua, kanan) dan Pengarah Urusan 
Daikin Malaysia Lawrence Song Yew Beng (tiga, kiri) dalam majlis menandatangani kerjasama strategik di Sungai 
Buloh, Shah Alam pada 1 Februari. Foto AHMAD ZAKKI JILAN



MARIAM ABDUL RASHID
Meru

merasmikan majlis Anugerah 
Kecemerlangan Sekolah 

Kebangsaan Kapar, Klang

ADN 22

DR FAHMI NGAH
Seri Setia
menyerahkan baucar kepada 
warga emas di PPR Lembah 
Subang 2, Petaling Jaya

ABBAS AZMI
Seri Serdang

meninjau kesan ribut 
di sekitar Puchong 

Utama, Subang Jaya

IZUAN KASIM
Kota Damansara
bersama penerima baucar 
Jom Shopping perayaan
di pusat beli-belah Giant

CHUA WEI KIAT
Rawang
mengedar buah limau 
di Kampung Dato’ Lee 
Kim Sai, Rawang

YEW JIA HAUR
Teratai

memeriksa saliran 
tersumbat di Taman 

Tasik Permai, Ampang Jaya

DATUK JOHAN ABD AZIZ
Dusun Tua
lawat program beri baucar 
belanja perayaan di pusat 
beli-belah NSK, Hulu Langat

LIM YI WEI
Kampung Tunku
bersama pemenang 

tarian singa 
di Petaling Jaya

Oleh SUHAILA SHAHRUL 
ANNUAR

KLANG - Orang ramai di-
jemput memeriahi Ekspo 
Interaktif: Jelajah Pendi-
dikan Latihan Teknikal dan 
Vokasional (TVET) dan Kerjaya 
Badan Beruniform Selangor 2024 (I-
TVET’ EX 24).

Wakil rakyat Sentosa Dr G Gunaraj 
berkata program di Dewan Sivik Majlis 
Bandaraya Petaling Jaya pada 23 dan 
24 Mac terbuka kepada semua teruta-

ma lepasan Sijil Pelajaran Malaysia 
(SPM). 

Katanya, pelbagai kegiatan 
termasuk 30 reruai pameran,
sesi perkongsian individu ber-
jaya diadakan dalam acara 

anjuran Pejabat Ahli Dewan Ne-
geri Sentosa bersama badan bukan 

kerajaan.
Beliau menambah universiti teknikal, 

politeknik, kolej komuniti dan Institut 
Kemahiran Belia Negara dan badan 
berseragam turut menyediakan wakil 
mereka bagi memberi penerangan.

“Kita mahu pengunjung dapat 

maklumat terus daripada wakil agensi 
supaya mereka lebih faham laluan ker-
jaya dalam bidang TVET seperti syarat 
kelayakan, kos dan pasaran kerja,” ka-
tanya.

Ditemui pada 4 Februari, Gunaraj 
menyasarkan kehadiran lebih 3,000 
pengunjung bagi mendapatkan mak-
lumat berkaitan pasaran pekerjaan 
mutakhir.

“Selepas ekspo ini, kita akan bantu 
pengunjung membuat susulan seper-
ti pendaftaran masuk ke institusi ber-
kaitan selepas mereka dapat keputusan 
peperiksaan,” kata beliau lagi.

Peluang sertai badan berseragam

Sasar 3,000 sertai
ekspo pendidikan

KLANG - Projek naik taraf Jalan 
Telok Gong sepanjang enam 
kilometer dekat sini dijang-
ka siap dalam tempoh empat 
hingga lima tahun, kata Ahli 
Dewan Negeri Pelabuhan 
Klang.

Menurut Azmizam Zaman 
Huri, projek fasa pertama itu me-
libatkan tambahan jalan satu kepa-
da empat lorong dari persimpangan 
Glenmarie Cove hingga Sekolah Jenis 

Kebangsaan Cina Lee Min.
“Kita cuba sebaik mung-

kin bagi memastikan per-
jalanan pengguna orang 
ramai tidak terganggu 
sepanjang pelaksanaan 

projek memandangkan 
jalan itu antara laluan utama 

di Telok Gong.
“Saya minta JKR Selangor berbin-

cang dengan penduduk Telok Gong su-
paya dapat lancarkan aliran tra� k ketika 

kerja pembinaan,” katanya.
Azmizam dalam majlis penyerahan 

baucar beli-belah sempena Tahun Ba-
haru Cina di sini pada 3 Februari per-
caya projek membabitkan kos RM198 
juta mengurangkan kesesakan tra� k di 
situ.

“Jalan di sekitar Telok Gong antara 
laluan yang aliran tra� knya sangat ting-
gi terutama waktu puncak. Kita harap 
penambahan lorong akan mengatasi 
isu kesesakan,” kata beliau.

RM198 juta naik taraf Jalan Telok Gong

400 keluarga dapat 
baucar perayaan
SHAH ALAM - Seramai 400 keluarga Tiong-
hoa di Dewan Undangan Negeri Kota Ke-
muning menerima baucar beli-belah sem-
pena sambutan Tahun Baharu Cina.

Wakil rakyatnya S Preakas menjelaskan 
sumbangan RM200 daripada Kerajaan Ne-
geri bertujuan meringankan beban golon-
gan berpendapatan rendah membuat per-
siapan menyambut perayaan itu.

“Tahun ini, kita mendapat kerjasama 
daripada Pasaraya Mydin Sri Muda untuk 
penerima membeli-belah barangan keper-
luan sebagai persiapan Tahun Baharu Cina.

“Semoga dengan sumbangan ini, sedi-
kit sebanyak meringankan beban seka-
li gus dapat meraikan perayaan dengan 
gembira,” katanya pada 4 Februari.

Beliau juga menambah pihaknya turut 
menganjurkan rumah terbuka Tahun Baha-
ru Cina di Kota Kemuning pada hari sama.

500 keluarga dapat 
belanja raya
SHAH ALAM - Seramai 500 keluarga dari 
kalangan berpendapatan rendah sekitar 
Dewan Undangan Negeri  Kajang menerima 
baucar beli-belah bernilai RM200 sempena 
Tahun Baharu Cina.

Wakil rakyatnya Cheong Kian Young 
menjelaskan pemberian itu inisiatif Kera-
jaan Negeri bagi meringankan beban pen-
duduk kurang kemampuan untuk mem-
buat persediaan menyambut perayaan itu.

“Baucar beli-belah diberi kepada 500 
penerima kaum Cina terdiri dalam kala-
ngan golongan warga emas dan ibu tung-
gal yang layak setelah melakukan permo-
honan pada awal Januari lalu.

“Semoga inisiatif Kerajaan Negeri ini 
memberi manfaat kepada penerima sekali 
gus meringankan beban membuat persia-
pan menjelang Tahun Baharu Cina,” katanya 
di Facebook pada 28 Januari.

100 pesakit terima 
bakul makanan
SHAH ALAM - Sebanyak 100 bakul makan-
an diagih kepada pesakit yang menyambut 
perayaan Tahun Baharu Cina di Hospital 
Tengku Ampuan Rahimah (HTAR), Klang.

Wakil rakyat Pandamaran Leong Tuck 
Chee menjelaskan sumbangan berkenaan 
bertujuan meringankan beban selain mem-
bangkitkan semangat mereka untuk pulih.

“Kita menerima permintaan Ahli Lem-
baga Pelawat HTAR untuk menyampaikan 
bantuan bakul makanan dan berterima 
kasih atas sumbangan peribadi individu 
yang memberi sumbangan kepada pesakit.

“Diharap dengan bantuan ini dapat mence-
riakan pesakit dan meringankan sedikit beban 
ahli keluarga,” kata beliau pada 30 Januari.

Tuck Chee menambah sumbangan bakul 
makanan perayaan turut disalur kepada 10 
keluarga memerlukan di Kampung Baru Pan-
damaran.

SHAH ALAM - Lembaga Penduduk 
dan Pembangunan Keluarga Negara 
(LPPKN) negeri menawarkan saringan 
mamogram dan barah pangkal rahim 
dalam program Selangor Saring mulai 
bulan ini.

Timbalan Pengerusinya Juwairi-
ya Zulkifli menjelaskan 6,500 kuota 
percuma disediakan bagi kedua-dua 
perkhidmatan tersebut hasil kerjasa-
ma agensi berkenaan dengan Kerajaan 
Negeri.

“Ini kerjasama sulung LPPKN 
Selangor dan Kerajaan Negeri. 
Kita harapkan kerjasama ini 
akan berterusan demi man-
faat rakyat,” katanya selepas 
melawat LPPKN Selangor 
pada 2 Februari.

Ia kunjungan pertama Ju-
wairiya ke pejabat LPPKN pering-
kat negeri sejak menggalas jawatan 
sebagai timbalan pengerusi agensi 
berkenaan pada bulan lalu.

Bekas Ahli Dewan Negeri 
Bukit Melawati itu turut ber-

hasrat mengadakan siri la-
watan ke LPPKN seluruh 
negara bagi memastikan 
fungsi agensi tersebut te-

rus diperkasa.
Juwairiya menjelaskan LP-

PKN memiliki pelbagai dasar dan 
modul komprehensif yang perlu di-
ketengah demi manfaat setiap keluar-
ga di negara ini.

Tawar ujian percuma mamogram

SHAH ALAM - Sebanyak RM20 juta di-
peruntuk bagi membina projek tebatan 
banjir di beberapa kawasan dalam De-
wan Undangan Negeri (DUN) Bandar 
Utama, kata wakil rakyatnya.

Jamaliah Jamaluddin menjelaskan 
projek berkenaan dijangka mengambil 
masa dua tahun untuk siap seterusnya 
banjir besar diyakini tidak lagi melanda 
kawasan sekitar.

“Kawasan terlibat pembinaan pro-
jek ini di sepanjang Sungai Kayu Ara 

di Kampung Chempaka PJU1/4 de-
ngan anggaran kira-kira satu 
kilometer merangkumi lima 
lokasi kritikal,” katanya.

Selain itu, beliau juga men-
jalin kerjasama dengan Pe-
ngurusan Air Selangor Sdn Bhd 
bagi menjayakan penggantian 
paip usang melibatkan kediaman di 
zon 5 hingga 7 Petaling Jaya.

Jamaliah juga memberi tumpuan ke-
pada program saringan kesihatan hasil 

kerjasama Hospital Assunta bagi 
membantu golongan kurang 

berkemampuan mendapat-
kan pemeriksaan setiap 
bulan.

“Selain itu, klinik gua-
man juga akan dibuat di 

pusat khidmat masyarakat 
DUN Bandar Utama setiap dua 

bulan sekali bagi membantu individu 
yang memerlukan nasihat guaman,” 
katanya.

Tebatan RM20 juta atasi banjir

KEBAWAH DULI YANG MAHA MULIA
SERI PADUKA BAGINDA YANG DI-PERTUAN AGONG,

SULTAN IBRAHIM IBNI ALMARHUM SULTAN ISKANDAR

KEBAWAH DULI YANG MAHA MULIA
SERI PADUKA BAGINDA RAJA PERMAISURI AGONG,

RAJA ZARITH SOFIAH BINTI ALMARHUM SULTAN IDRIS SHAH

dan

31 JANUARI 2024 (19 REJAB 1445H)

Sembah Takzim Daripada:

Daulat Tuanku
MERAFAK SEMBAH UCAPAN SETINGGI-TINGGI TAHNIAH KEPADA

